
Igorreko Nazinoarteko Ziklo-krosa hilaren 8an

Olabarriko zirkuituak ia 600 ziklo-kroslari hartuko ditu abenduaren 7-8ko astegoienean. Abenduaren 8an,
XLVI. Igorreko Nazinoarteko Ziklo-krosa jokatuko da, nazinoarteko txirrindulari ezagunak ekarriko dituana.
Bertan egongo dira, MBko munduko txapeldunorde izandako Noemie Garnier edo Marcel Meisen
Alemaniako txapelduna. Bezperako arrastian, Txiki Kopako lasterketa bat jokatuko da, eta bertan, Bizkaiko
ziklismo eskolako umeek disfrutauko dabe zirkuituagaz. Erdiko orrialdeak

Aurreko domekan eta egunean bertan,
hilak 3, ospatuko da Euskerearen Eguna

Ta, izan da ospakizun gehien jaso dituan eguna. Arantzazun,
Artean eta Zeberion, esate baterako, egon zan euskerea zelan
ospatu eta aldarrikatu.

Baina martitzenean, hilak 3, da Euskerearen Nazinoarteko Eguna eta es-
kualdeko ia herri guztietan egongo dira jaialdiak, edade guztietako jenteak
ondo pasau dagian euskeraz. Magia ikuskizunak egongo dira jaialdiotan.

Zeanurik, antzerkiaren aldeko apustua egin dau eta Patxo Telleriak
Txizatoki bat eszenalekuan antzeztuko dau eta Mikel Martinezek Ha-
malau izeneko bakarrizketea taularatuko dau Kultur Etxean. 5. orrialdea

Hasita dagoz ospakizun eta aldarriak. Domekea, abenduaren

y

Euskararen Nazioarbeko Eguna 2024

Alarma porria sakaby dupy erreakeio bat
cragieks, larrialditik indarraldira igarotzeko,
Eta badbupu puz egin dezakepuld sineskeko
arrazoiake euskaraz ere biz ahal rango den
herria hierri hobea wango dela: stusgoa,
berdinzaleagoa. kohesionatuagoa. eta

zoriontsLsgon,

firean Mor bere alorrean,

trantsizica aklibatzeko eragile izan dabele.
Euskarak mugimendua behar du,
eta gu mugitzera goaz,

ARRATIA

33 enpresek berretsi dabe euren
euskereagazko konpromisoa

Zemendiaren 22an izan izan konpromisoa berresteko eusGara ekitaldia.
Igazko enpresei, lau gehiago batu jakiez aurten, handituten doan ko-
munidadea sendotuz. eusGara zerbitzua Errota fundazinoak sortu eban
2017an eta berak kudeatzen dau finanziazino publikoagaz. 8. orrialdea

2025eko Udal kontuak onartu
ditu Igorreko Udalak

Udalak 5,9 miloi euroko aurrekontua onartu dau, EAJ-PNVren aldeko
botoakaz eta EH Bilduren abstenzinoagaz. Kontuok herritarren "entzute
aktiboagaz" eta oposizinoaren ekarpen gehienak jasota egin dirala azal-
du dau alkateak. 6. orrialdea

04 631 TE 57  Igorre (Bizkaia)
eraiketakh@construccionesekin.com

EKINEAN NERABEZAROKO ERRONKAK
PSIKOLOGIA “’“"““’H‘E‘ﬁ
ZENTROA  EMOZINOAK KUDEATZEKO
N ZAILTASUNAK: ansiedadea, autoestinma..
o® e comol
N - FAMILIA ARAZOAK

. ‘b - JARRERA EDO JOKABIDE

l‘:.. Merabe eta familiagaz eskuz esku beharrean
Lehendakari Agirre 4, lgome - 652 702 650

maitealdekoa@gmail corm ﬁ ekinreanpsikologiazentrua

Ubidek

onartu ditu
2025eko Udal
aurrekontuak

Guztira 357374 kudeatu be-
harko ditu Udalak, 2024an baino
9.000 euro gehiago. Aurten be,
Hiri Antolamentu Plan Orokorre-
rako diru partidea egongo da.
Baita jarduera soziokultural eta
jaietarako, azterketak eta lanak
egiteko, kaleetako garbiketarako
eta Arratiko Udalen Mankomuni-
taterako. 8. orrialdea

Literatura txokoé

7.300 MILIGRAMO ESZITALOPRAM

7.300 miligramo eszitalopram.  teko Egunaren bezperan, urri  Kuban eta beste hainbat lekutan
Izenburu horixe dauka Iratxe Etxe-  bigarrenaren 9an, egin eban  egondakoa da. Balientea izan
barria arratiarrak argitaratu barri  Etxebarriak bere liburuaren aur-  behar da, etxeko epeltasuna itxi,

dauan liburuak. Autortu behar  kezpena Bilboko Bira

kulturgu-  eta, komunikabide handienetako

dot, lehenengoz liburuaren barri  nean. Ezin egun hoberik aukera-  kazetari profesionalen parez pare,
izan nebanean, kosta egin jatala  tu, 7300 miligramo eszitalopram  munduan zer pasetan dan konte-
izenburua ahoskatzea, 7.300 mili-  lana aurkezteko. Azkenaldian, na-  tan ibilteko. Oso balientea!l

gramo es-zi-ta-lo-pram, eta atoan,  turaltasun handiagoagaz egiten Ez zan gitxiagorako, Euskal He-
neure barrurako pentsau neban, da berba buruko gaixotasunen  rrira bueltan, bere beharlekuan
Iratxe, zu bai zu balienteal Ahos-  inguruan, baina halanda be, gaur  hartutako ardurak; erakunde han-
katzeko hain gatx egiten jatan egun, oindino be, estigma han-  di bateko zuzendaritza taldeko ar-
berba horrek ez nekian zehatz-  diko gaia da gure gizartean. Ho-  duradun izentau eben, eta, behar
mehatz ze esangura eukan, baina  rrexegaitik pentsau neban: Iratxe,  hori be, ederto egin be. Orduan

hilebete batzuk lehenago, Iratxe-  zu bai zu balientea!
gaz kafe baten bueltan izandako Iratxe beti izan da

be: Iratxe, zu bai zu balienteal!
balientea; Niretzat ezeze, ingurukoentzat

berbaldia dala-ta, segiduan ohar-  1997an Leioako fakultadean alkar  be, Iratxe beti izan da andra ardu-

tu nintzan, kafea hartu genduan  ezetu gendunetik, beti

iruditu jat  ratsua, beharrerako fina, langilea,

sasoi haretan, berak hartzean  andra ausarta. Karrerea amaitu eta  arduratsua... Baserri giroko andra
eban botikearen izena zala, es-zi-  segiduan Madrilera joan zan, gero  beharginen iloba, alaba izanda,
ta-lo-pram. Bruselara, beharra dala-ta, Esta- ez eitekean besterik espero. Bai-

Buruko Osasunaren Nazinoar-  tu Batuetan, Venezuelan, Txilen, na 2022ko garagarrilean, Iratxek

krak egin eban! Bere gorputzak
stop esan eutsan, eta ordura arte,
inoz bizi izan bako "bidaia" gogo-
rra hasi eban. Iratxe gaixotu egin
zan, beharrak gaixotu eban, eta,
orduan ezetu eban ahoskatzeko
hain gatxa dan es-zi-ta-lo-pram
botikea. Denporaldi batez, bere
bidelagun bihurtu zan, baina or-
dura arte Iratxek egindako behar
guztietan lez, oingoan be, mai-
sutasunez heldu eutsan bidaiari,
eta, gaixoaldiari aurre egiteko, an-
tidepresiboa hartzeaz gain, bere
teknika propioak erabili dauz:
irakurri, ibili eta idatzi. Urte eta
erdiko gaixoaldiko abenturarik go-
gorrenak, garratzenak eta zergaitik
ez, gozoenak be, 7.300 miligramo
eszitalopram liburuan jaso dauz.
Ainara Arregi

7300
miligramo
eszitalopram

Iratxe Etxebarria
7.300 miligramo eszitalopram

Autoedizinoa, 2024
www.iratxeetxebarria.eus

88 orrialde

Larrialdiak Lemoa: % 631 31 16 Bizkaibus 94 612 55 55

Galdakaoko Ospitalea 94 400 70 00 Ubide: 945 45 03 61 3917 linea. Bilbo-Ospitalea-
SOS DEIAK 112 Zeanuri: 94 673 91 49 Lemoa-Zeanuri

Guardiako farmaziak Zeberio: 94 648 01 85 Bilbotik. Lanegun eta zapatuetan: 06:15¢tik
09:00etatik 22:00etara 22:15era orduro. Jaiegunetan orduro

Abenduaren 2tik 8ra Udaletxeak 07:15etik 22:15era.

Zamalloa. Areatza. Askatasun kalea 15 Arantzazu: 94 631 56 89 Zeanuritik. Lanegunetan: Lehenengoa

Tel.: 94 673 93 22 eta 609 402 908 Artea: 94 673 92 05 05:00etan. Ordu erdiro: 05:15etik 06:45¢ra.

22:00etatik 09:00etara Areatza: 9467390 10 Orduro: 06:45etik 21:45¢ra. Azken zerbitzua

Iruarrizaga. Amorebieta-Etxano. Bedia: 94 631 42 00 22:00etan. Zapatuetan: Lehenengoa

Abenduaren 9tik 15era Dima: 94 631 57 25 05:00etan. Orduro: 05:45¢tik 21:45€ra.

Goikoetxea. Dima. Ugarana 33 Igorre: 94 631 53 84 Jaiegunetan: 07:45etik 21:45era orduro.

Tel.: 94 673 70 54 eta 619 524 057 Lemoa: 94 631 30 05 3911 Linea. Bilbo-Galdakao
¢ 22:00etatik 09:00etara Ubide: 945 45 03 22 Ospitalea-Lemoa-Durango-Elorrio
< Gutierrez. Amorebieta-Etxano. Zeanuri: 94 673 91 46 Bilbotik. Lanegunetan: 07:00etatik
— Abenduaren 16tik 22ra Zeberio: 9464810 79 22:00etara orduro. Zapatu eta domeketan
o

Rodriguez Martinez. Igorre. Agime Lehendakaria 27 Durangoraino.

o’ g g 8

< Tel.- 94 673 61 09 eta 688 635 154 Arratiako Udalen Elorriotik. Lanegunetan 06:45etik 20:45¢ra
(U] 22:00etatik 09:00etara Mankomunitatea 94 631 1717 / orduro.

m Ruiz Golvano. Amorebieta-Etxano. mankomunitatea.arratia@bizkaia.org Durangotik. Lanegunetan: 07:10etik

o Zeberiokoak ez dau guardiarik egiten. Gorbeialde Landa 21:10era orduro. Zapatuetan: 06:30etik

L Urte osoan. 22:00etatik 09:00etara  Garapenerako Alkartea 21:30era orduro. Jaiegunetan: 07:30etik

E Gometza, Ana. Francisco Kortabarria 2. Basauri 94 631 55 25 / gorbeialde@gorbeialdea.com 21:30era orduro.

— Areatzako Parketxea 94673 92 79 3912 Linea. Bilbo-Ospitalea-
(@) Medikuak IKE 94 673 62 51 | kulturetrea@igorre.net  Lemoa-Durango-Ermua-Eibar
p-d Arantzazu: 94 600 74 63 Euskotren 94 433 33 33 | euskotren.eus Bilbotik. Lanegunetan: 06:30etik 22:30era
(@) Artea: 9467392 11 Areatzako Notariotza 94673 92 26 orduro. Jaiegunetan: 07:30etik 22:30era
LL Areatza: 94 631 71 52 Errota Fundazioa orduro.

5 Bedia: 94 631 34 13 688 854 543 / info@errota.eus Eibartik. Lanegunetan: 06:00etatik

[TT] Dima: 94 680 19 74 Arratiako Musika Eskola 21:00etara orduro. Zapatuetan: 06:20tk

- Igorre: 94 600 74 63 94631 73 52 | wawarratiakomusikaeskola.eu  21:20ra orduro.

Jaiegunetan: 07:20tik 21:20era orduro.
3925 linea. Bilbo-Lemoa-
Otxandio-Ubide

Bilbotik. Lanegun, zapatu eta jaiegunetan,
Otxandiora: 06:45etik 20:45era orduro.
Ubidera: 06:45etik 20:45¢ra bi ordurik behin.
Ubidetik. Lanegun eta zapatuetan:
06:45etik 20:45€ra bi ordurik behin.
Jaiegunetan: 08:45etik 20:45era bi ordurik
behin.

*08:45ean, 14:45ean efa 18:45ean urteten
diran zerbitzuak Barazaren gelditzen dira.
Otxandiotik urtekerak. Lanegun eta
zapatuetan: 06:55etik 20:55era orduro.
Jaiegunetan: 08:55etik 20:55era orduro.
3927 linea. Bilbo-Lemoa-Zeanuri
(autopistatik)

Bilbotik. Lanegunetan: 07:00etatik
21:00etara orduro. Zapatu eta jaiegunetan ez
dago zerbitzurik.

Zeanuritik. Lanegunetan: 07:00etan lehena,
eta 08:15etik 21:15era orduro. Zapatu eta
jaiegunetan ez dago zerbitzurik.

3928 linea. Artea-Zeberio-Ugao
Zeberiotik Ugaora. Lanegun eta
zapatuetan: 07:00, 08:20, 09:10%, 11:00;
11:45% 14:10, 15:00, 16:10, 18:30%, 20:20.
*Basauriraino bakarrik.

Basauritik Zeberiora. Lanegun eta
zapatuetan: 10:00, 12:45%, 19:20.
*Artearaino bakarrik.

Ugaotik Zeberiora. Lanegun eta
zapatuetan: 07:20, 08:40, 10:20, 11:20, 13:05,
14:30, 15:30, 16:30, 19:40, 20:40.

Arteatik Ugaora. Lanegun eta zapatuetan:
06:50, 08:00, 14:00, 16:00.

Ugaotik Arteara. Lanegun eta zapatuetan:
13:05, 15:30, 20:40.

Igorretik Ugaora. Lanegun eta
zapatuetan: 07:55ean.

Ugaotik Igorrera. Lanegun eta
zapatuetan: 07:20ean.

Zeberiotik Arrigorriagara. Jaiegunetan:
08:10, 11:10, 14:10, 17:10, 20:10.
Arrigorriagatik Zeberiora. Jaiegunetan:
10:20, 13:20, 16:20, 19:20.

La Union 94 427 11 11
Bilbo-Gasteiz

Lanegunetan: Ubidekoak 09:15ean urteten
dau eta Otxandiokoak 16:00etan. Zapatuetan:
Ubidekoak 09:00etan urteten dau Bilbotik.
Jaiegunetan: Ubidekoak 10:00etan urteten
dau eta Otxandiokoak 18:30ean.
Gasteiz-Bilbo

Lanegunetan: Ubidekoak 09:00etan urteten
dau Gasteizetik eta Otxandiokoak 10:30ean.
Zapatuetan: Otxandiokoak 10:30ean urteten
dau Gasteizetik.

Jaiegunetan: Ubidekoak 16:30ean urteten dau
Gasteizetik.

Argitaratzailea: Zertu Kultur Elkartea. Helbidea: Herriko Plaza 24,

48142

Artea. Tel.: 94 673 90 13. E-posta: begitu@begitu.eus. Webgunea: Babesleak:

www.begitu.eus. Zuzendaria eta publizidade arduraduna:

Inigo

Iruarrizaga. Tel.: 649 979 115. E-posta: inigoirua@begitu.eus. Erredakzino

burua: Beatriz Azpiri. Tel.: 649 979 112. E-posta: beazpiri@begitu.
eus. Erredakzinoa: Asier Abrisketa eta Beatriz Azpiri. Webgunearen
arduraduna: Asier Abrisketa. Tel.: 626 647 923. E-posta: asierabrisketa@
begitu.eus. Maketazinoa: Beatriz Azpiri eta liiigo Iruarrizaga. Banaketea:
Garbikuzi enpresea (Dima, Ubide, Zeanuri eta Zeberio), Asier Abrisketa (Igorre),
Jokin Totorika (Arantzazu, Areatza eta Artea) eta Nerea Beitia (Bedia eta Lemoa).

Tiradea: 7.300ale. Inprimategia: Bidasoainprimatzekozentroa. Facebook:

Begitu Aldizkaria. Twitter: @BegituEus Instagram: @begitu.eus

Aldizkariaren edukiaren eta diseinu grafikoaren egile-
eskubideak Zertu Kultur Elkartearenak dira, baina partekatu
daitekez Creative Comons Aitortu Partekatu lizentziaren
bitartez (CC-by-sa). Beraz, erreproduzidu, banatu, jente-aurrean
komunikau, eraldatu daiteke, beti be iturria aitatuz eta egiletza
aitortuz, eta baldintza horreen pean partekatzeko.

ZEURE BERBEA

Zeure Berbea

Espazio hau irakurleentzako espazioa
da. Irakurleak gura dauana adierazo-
teko lekua. Bialdu zuen kexak, eske-
rronak, hausnarketak, burutazinoak
edota ideak karta baten bidez eta
erabili BEGITU beste irakurleei zuen
ikuspuntua helarazoteko. Argitara-
tuteko demigorrezkoa da izen osog,
NA-ren zenbakia eta herria emotea.

Zeure Berbea hamar herritan
entzungo da. Zeuk daukazu ber-
bea. Entzuteko prest gagoz. Hauxe
helbidea:

Zertu Kultur Elkartea

BEGITU aldizkaria

Herriko Plaza 24

48142 Artea

Edo, helbide elektroniko honeta-
ra bialdu zure gutuna:
begitu@begitu.eus

BEGITU ALDIZKARIA

Zure eretxia agertu gura badozu, Zeure Berbea atala zabalik daukazu. Ez da
komenidu 15 lerro baino gehiago idazterik. Izena, telefonoa eta Nortasun

Agiriaren zenbakia agertu beharko dira. Laburtu behar izan ezkero, BEGTUk
eskubidea dauka horretarako. Gutunak hona bidali: begitu@begitu.eus helbidera.

ERETXIA

ARTELATZ ETA TXARAKIN

Zirhika

Hitanoagaz hasteko aholkuak (LVII).
Kale berbakunea sustatu guran

IRUNA-VELEIA

-Hi! Akordetan haz Irufia-Veleiagaz?

-Enok gomutauko ba?

-Bitik, hor zeozer ostenduten jabizek.

-Diputazinoak etxok karbono14ko probarik egin!

-Eta horrek bakarrik frogatu lei piezak noz idatziak diran.
-Gauza arraroak jazak bai!

-Eskabadorak sartu jauriazan aztarnategian froga guztiak
desagertu arazoteko...

-Ba epaiketan gehienak benetakoak zoazela urten zoan eta
hori eztok inon urten!

-Ea behingoz egia urteten bok!

Maite doguz
maite gure
bazterrak...
baita gure
kaleetako
komertzio
txikiak be!

arriro be gertatu da. Be-
Bzero gitxiago, diru-sarrera

gitxiago, gastu gehiago,
ezinegon handiagoa... beste den-
da bat gitxiago.

Inguruan atea ixten daben
hainbat sektoretako komertzio
txikien kopurua handituz doa. Ha-
markada bat behintzat pasau da
"merkataritza txikia krisian dago"
esaldia entzun genduanetik. Al-
daketarik nabaritu dozue? Geuk
bai.

Gero eta gehiago erosi gura
dogu gero eta diru gitxiagoren
truke, kate luze honen atzean
zer dagoan bardin jakula emoten
dau... Egia da bizitzan guztiz ko-
herentea izatea ezinezkoa dala,
baina ez dau merezidu inguruan
daukaguna babesteko ahalegina
egitea?

Herriak bizirik manteniduteko
herriko dendek eta tabernek dau-
kien garrantzia ukaezina da azken
finean bizitasuna sortzean dabe-
lako. Imaginetan dozue Dima,
Igorre edo Arratiako edozein he-
rri, taberna edo denda barik?

Gure herrietako komertzio txi-
kiak babesteak bertako ekono-
mia bultzatzen dau. Dendak eta
tabernak zabalik manteniduteak
bertako jentearentzako lanpos-
tuak sortu arazoten ditu, eta
beraz, aberastasuna eskualdean
geratzen da, ez doa betiko es-
kuetara: supermerkadu handiak,
multinazionalak...

Ez dogu ahaztu behar Arratiako
paisaia, kultura eta ohiturak ba-
serriari lotuta dagozala: artzain
barik ez daukagu Arrabarik, ga-
nadu barik ez daukagu kalida-
de oneko okelarik, erle barik ez
dago hianbeste gustetan jakun
eztia, okinik barik ez daukagu
mokotsik.. Eta honegaz lotuta,

ZAZPI
HAIZETARA

ZAZPI HAIZETARA

Euskal ekoizleen aldeko ekimena

BERBETAN | 3

ez dira politak herri eta auzoetan
antolatuten diran azokak? Lehen
sektorearentzat erakusleiho pa-
rebakoa izateaz gainera, a zer
astindu ederra emoten deutsien
herriei eta ze garrantzitsuak diran
hain ahaztuta daukagun sektore
honentzat. Bide batez, gora gure
baserritarrak eta artisauak!

Ez geunke amaitu gura kmO
produktuak aitatu barik, azken fi-
nean, honeek konsumidu ezkero,
ingurumena zaindu egiten dogu.
Produktua ekoizten dan lekutik
gugana zenbat eta distantzia txi-
kiagoa izan, gero eta kilometro gi-
txiago behar dira garraioan, plas-
tiko gitxiago erabilten da... Beraz,
ingurumen-inpaktua txikiagoa da.
Zeinek kutsatzen dau gehiago:
Murtzian ekoiztutako patatak ala
Arabako lautadakoak? Areatzan
egindako zeramikazko katiluak
ala Suedian egindakoak?

Maite dogu maite, denda ba-
tera sartu eta "egun on", "zelan
zagoz?", "eskerrik asko"... berbak
euskeraz entzutea. Maite dogu
maite, gure auzokideak eta lagu-
nak izateaz gainera, hurreko den-
dari eta tabernariak be badiranak.

Zaindu daigun maite doguna.
Egin apustua bertako komertzio
txikiaren alde!

 a”

PANTAILA

eus

araZ

EUSKARAZKD IKUS-ENTZUNEZKOEM ALDEKO EKIMEMA




4 | PORRUSALDEA

LUMATUTEN

MIKEL URRIZ

Algoritmoa?

are sozialen erabileratik
SOhiko bihurtzen dabilan

berbea da algoritmoa,
pil-pilean dogun berbea, berba
teknikoa, neutrotasuna irudika-
tzen dauan horreetakoa. Baina
komunikazinoa ez da bape
be neutroa eta bata edo bes-
tea adierazoteko aukeratuten
dogun berbea zehatza izaten
da, karga edota konnotazino
bereziren bat emon edo ken-
tzeako erabili gura doguna.

Algoritmoak, helburu zehatz
batera eroaten gaituan ekintza
edota prozesu bilduma adiera-
zoten dau. Metodoa da, ekintza
sistema-prozedurea, errepeti-
duz gero helmuga berberera
eroaten gaituana. Ez dago algo-
ritmoa bakarra, prozesu beste
algoritmo dagoz. Ez dau ezer
berezirik azaltzen ez bada pro-
zesu zehatz baten.

Ardaoa egiteko prozesu 0s0a,
mahats zaintze, aukeratze, ba-
tze, zapaltze, beratze, ontze eta
abar batzean dauana esaterako,
algoritmoa da baina bitikultura

deitzean deutsagu. Ogia egi-
tekoa be algoritmoa da baina
ogi errezetea dala dinogu. Zer
dala-ta orduan; sare sozialetako
prozesu guztiei, -lagunak auke-
ratzekoak, informazinoa jaso-
tekoak, erosketa egitekoak, eta
abar luzea- algoritmo deitzea?
Horreek guztiek be euki badau-
kie izendapen zaharra; besteak
beste, marketina, jente-arte
kontrola, publizidadea, manipu-
lazinoa... baina neutroagoa da
algoritmoaz berba egitea. Lar
neutro eta lar sinple interes eta
helburu zehatz batzuen zerbi-
tzura jaso, antolatu eta bidera-
tzen dan informazino tratamen-
tu osoa izentatzeko.

Ez dakit nik! Gardentasun
nahiz baimen barik, lortu, bi-
latu, bildu, aukeratu, antolatu,
iragazi, egituratu eta erabilten
dan informazino personalaren
tratamentu osoa algoritmoa
baino ez izatea, niri behintzat,
susmagarria egiten jata.

ZERTZEAN

Mudejar etxea Areatzan

MARTIN ORTEGA MURO

BEGI TXINDORRA

ziran zemendiaren 24an, Zeanuriko Enduro urtekerara, bere
35. edizinoan.

Sorpresa bat izan eben aurten, Avilako batzuk be batu ziran eta
motorraren festa honetara. Bizkaia osotik, Araba eta esandako mo-
duan, beste leku batzuetatik etorritakoek be, Altunganetik urten, Ur-
kiolan armosau eta handik Ubidera eta Ubidetik Zeanurirako ibilbidea
egin eben. Antolakuntzea eta partaideak pozik agertu dira eta dato-
rren urtekoa egiteko desiatzen.

Egon ziranen artean, urtero Dakar lasterketara joaten dan Gasteizko
Fausto Mota be egon zan eta antolatzaileei jarraituteko esan eutsen.

Badirudi urte askoan jarraituko dauala Enduro taldea urteroko urte-
kerea egiten; urtean-urtean gehiago dira-ta. "Jarraitu egin behar dala,
hau ezin dala galdu esaten deuskue etorten diranek" dino Pedro
Sagarnak. "Gure lobea Befat Sagarnak, badaroaz urte batzuk gugaz
etorten. Orduan bihar-etzi baten nire anaiak eta nik ixten badogu,
igual berak jarraituko dau".

Pedro eta Ifigo Sagarna anaiek antolatuta, 156 motorzale batu

s

AREATZA

Euskera plan barria
egiteko batzar bi Areatzan

Erredakzinoa

Areatzan euskerearen kaleko eta
etxeko erabilerearen jatsiereari au-
rre egiteko, euskerea sustatzeko
plan estrategikoa egingo dabe eta
horretarako diagnostikoa egiteko
galdetegia zabaldu eben eta parte
hartzeako saioak antolatu ditue
hurrengo asteetan.

"Euskerea hizkuntza garrantzi-
tsua da gurean eta holan izaten
segidutea gura dogu. Gure bizi-
moduan aldaketa handiak gertatu
izan dira atzen urteotan, eta hu-
rrengoetan be gertatuko dira: har-
tu-emon ereduak, teknologia ba-

rriak, biztanleen mobimentuak...
Aldaketa guzti horreek zuzenean
eragiten deutsie hizkuntzeari, eta,
globalizautako mundu honetan,
ezinbesteko izango jaku euskerea-
ren aldeko hautua egitea" dinoe
Udaletik. Erakundeok be badau-
kiela zer egina euskeraz egiteko
aukerea zabaltzen eta bultzatzen
eta erraztasunak emoten herritar
eta eragileei adierazo dabe.
Plangintzearen estrategiak ze-
haztuteko eta ekintzak identifike-
tako herritarrakaz saio bi egingo dira
udaletxean abenduaren 3 eta 17an,
19:00etan. Saioen ostean kopaua
egongo da bertaratutakoentzat.

ARRATIA

Hezkuntza publikoa indartzea
eskatzeko kontzentrazinoa
egin eben Igorren

Erredakzinoa

LAB sindikatuak deituta, dozena bat
herritan, tartean Igorren, mobilizazi-
noak egin ziran zemendiaren 2 1ean,
hezkuntza publikoa indartzeko eta
inbersinoa handitzea eskatzeko.
Zemendiaren 8an abiatutako
dinamikeagaz jarraituz, sistemea-
ren ardatza hezkuntza publikoa
izan daiten, inbersinoa handitzea
aldarrikatzeko batu ziran EAEko uri-
buruetan eta hainbat eskualdetan;
Donostian, Zumaian, Oreretan, Ei-
barren, Bilbon, Barakaldon, Duran-
gon, Gernikan, lIgorren, Algortan,

Gasteizen eta Laudion, hain zuzen
be. Guztira 400 personatik gora.

LAB sindikatuak, "azpiegiturak
hobetu, baliabidez hornitu eta
lan baldintzak hobetuko dituen
akordioak" behar dirala dino eta
horretarako, urtero aurrekontu-
proiektuetan gitxieneko inbersi-
noa Barne Produktu Gordinaren
%6koa izan beharko litzatekela
aldarrikatzen dau.

Euskal Eskola Publiko Komuni-
tarioa helburu izanda, hezkuntza
komunidadeko langileakaz bu-
rrukan segiduko dauala jakinarazo
dau sindikatuak.

ARRATIA, ZEBERIO

Aisialdi eta kultura jarduerak antolatu
ditue udalek eta alkarteek euskerearen
erabilerea bultzatzeko

Erredakzinoa

Holan, Arantzazun, abenduaren
Tean, euskerearen aldeko hor-
mairudia margotu eben eta txapa
eta banderola tailerra egon zan;
eguerdian, euskerearen aldeko
bizikleta martxea eta arrastian,
The Soccer Movie pelikulea eus-
keraz ikusteko aukerea egon zan
Kultur Gunean.

Areatzan lehenago hasi ziran

euskerearen aldeko jarduerak.
Zemendiaren 30ean izan zan
Manttalingo  alaba  errezitaldi

musikatua. Errezitaldia, helburu bi
eta Nazinoarteko egun biren ingu-
ruko egitarauan egon zan. Andren
kontrako biolentzia ezabatzeko
egunaren programazinoan bere
gaiarengaitik, eta Euskerearen
Egunekoan euskerazko poema
liburu baten oinarritutako euske-
razko ikuskizuna dalako. Hurrengo
egunean, abenduaren Tlean, Ar-
gazki Lehiaketako sari banaketea
egin zan udaletxean. Saritutako
argazkiak, Udalaren 2025eko egu-
tegian agertuko dira.

Artean, domekan, herritarrek
euskeraz berba egiteko konpro-
misoa hartu eben, Erein daigun
hazia izeneko ekitaldian.

Zeberion abenduaren Tean,
ospatu eben Euskerearen Eguna.
Umeentzako tailerrek, mintzodro-
moak eta Tio Teronen Semeak
jantzarien  ikuskizunak  osotu
eben egitaraua.

Zaztaparrak asti taldeak, bere
aldetik, Arratiako herri bakotxean,
Euskerearen Eguneko mural zati
bat itxi eban zemendiaren 25 eta
29aren bitartean. Astean zehar

jentea mural zati horretara hurrera-
tu eta bertan egozan materialakaz
margotzeko aukerea izan eban.
Euskerearen Egunean Arteako pla-
zan 19:00etan batu eta herri bako-
txak osotu dauan zatia besteakaz
batu eta mural osoa sortuko dabe.
Ostean meriendea egongo da.

Abenduak 3, Euskerearen
Nazinoarteko Eguna
Euskerearen Eguna, Abenduaren
3a astebarruan danez, egunean
bertan, arrastiz, izango dira ekin-
tza gehienak.

Arantzazun, 18:00etan, ma-
nifestua irakurriko da, Argazki
Lehiaketearen sari banaketea
eta kantua eta euskerearen al-
deko topa txokolateagaz. Ostean,
19:00etan, Tor magoak Hator
magiara  ikuskizuna  eskainiko
dau Herriko Tabernan.

Areatzan, Euskerea Sustatzeko
Plan Estretegikoa egiteko parte-
hartze saioa egongo da 19:00etan
udaletxean. Planak euskerea bul-
tzatzeko helburua bete dagian,
zer egin behar dan hausnartu eta
adostuko dabe partaideek saioan
eta ostean kopaua izango dabe
bertaratutakoek. Beste saio bat be
egongo da hilaren 17an, honeri
jarraipena emoteko, ordu berean
eta leku berean.

Artean, euskal musikea, jantzak,
eskulanak, txokolatea, argazkiak,

margoztea eta Irakurleen Txokoa
egongo dira frontoian 17:00eta-
tik 19:00etara. "Batu ditzagun
ahotsak, eraldatu dezagun etor-
kizuna" lemapean antolatu da
jaialdia eta norberaren edalontzia
eroatea eskatuten da, plastikoen

erabilerea murriztuteko.

Bedian, bertako zinegotzi eta
Labayru lkastegiko zuzendaria
dan Igone Etxebarriak idatzitako
Bedian jai giroan herriginen libu-
ruaren aurkezpena egingo dabe
18:00etan liburutegian. Ostean,
19:00etan, plazan, ardao eta
gilda dastaketea egongo da, jai
giroan, euskeraz herriginen jarrai-
tuteko.

Diman, 18:00etan egingo dabe
Euskerearen Eguneko ekitaldia
frontoi txikian baina aurretik,
17:00etan plazan batuko dira eta
aurkezpena egin ostean, kalejirea
egingo dabe herritik frontoira joan
aurretik. Ekitaldian, Euskaraldiko
Hamaikakoaren aurkezpena egin-
go da, beste gauza askoren artean.
Amaitzeko txokolatea bananduko
da bertaratutakoen artean.

Igorren, Euskerearen Eguneko
gala, Lasarte Aretoan izango da
17:30ean. Bertan, Inbiu egunean
grabautako bideoa egongo da
ikusgai, baita musikea, bertsoak
eta jantzak be. Ostean, kopaua
egongo da Kultur Etxeko hallean.

Lemoan, euskerea ikasten dabi-
zanei aitortza egingo deutse. Ekital-
dia 18:00etan izango da Kotxepi-
nen eta horrezaz gainera, Egunean
Behin Lehiaketako sari banaketea,
muralaren bideo aurkezpena, Asier
Kidam magoa eta txokolatea egon-
go da hurreratzen diranentzat.

Zeanurin, Tartean Teatrok baka-
rrizketak eskainiko ditu: Txizatoki
bat eszenatokian eta Hamalau
Patxo Telleriak eta Mikel Martine-
zek taularatuko ditue bakarrizketok,
hurrengoz hurrengo, 19:00etan,
Kultur Etxean.

Udalak 5,9 milioi euroko
aurrekontua onartu dau

Erredakzinoa

Zemendiaren 27an onartu zan
2025eko  Udal  aurrekontua
Igorren, EAJ-PNVren aldeko bo-
toakaz eta EH Bilduren abstenzi-
noagaz. Aurrekontua 5.919.137
eurokoa da. Inbersino gehienak
diruzaintzako geldikina eta diru-
laguntzakaz egitea aurreikusten
dau Udalak.

Izan be, udal mantenimentuak,
garbiketeak,  kirol  instalazinoen
zaintzak, alkarteentzako dirulagun-
tzek, kultura eta kirol eskaintzak
eta gizarte ekintzek; hau da gastu
finkoek, aurrekontuaren zati han-
di bat eroaten dabe, eta 9%3ko
igoerea jaso dabe partida gehienek.

"Aurten be kontu errealistak
diseinau doguz, udalerriaren eta
herritarren benetako beharretara
egokitzeko" adierazo eban Olatz
Urkiza Igorreko alkateak. Aurre-
kontuen diseinua igorreztarren
beharrizanen "entzute aktiboan
eta EH Bilduk aurkeztutako ale-
gazino asko" hartuz egin dirala
azaldu eban alkateak.

Kirol instalazino eta urigintza
2025¢eko aurrekontuek, 300.000
eurotik gorako hasikerako partida
bat aurreikusten dabe, hainbat
obra eta hobekuntza egiteko. Ko-
puru hori 2025eko bigarren hiru-
hilekoan handitzea aurreikusten
da, milioi 1 euro inguruko partida
bategaz, 2024rako aurreikusi-

tako diruzaintzako geldikinari eta
jasotea espero

erakundeetatik

diran dirulaguntzei esker. Holan
egitea aurreikusten da Garbe
urbanizetako obren hasikerea,
frontoiaren  estalkiaren proiek-
tuaren lizitazinoa eta hasikerea,
futbol zelaiaren ondoko kirol ere-
muaren hobekuntza, kiroldegiko
frontoiaren, futbol zelaiaren eta
udalerriaren argiak hobetutea eta
aldatzea; Agarre asfaltatzea; Laur-
kin asfaltatzea; Jubiladuen Lokala
egokitzeko proiektuaren hasike-
rea; eta auzoetako postontziak
ordezkatzea. Gainera, 2025ean
Lehendakari Agirreren zati bat
berrurbanizauko da eta Inazio
Zubizarretaren eskolako patioa
hobetzeko hirugarren fasea egin-
go da.

Alkateak, Udal aurrekontuetan
xedatutakoa betetearen garran-
tzia azpimarratu eban. "2024an
betetearen  ehunekoa, urtea
zarratutearen zain, %75 ingu-
rukoa izan zan; 2023an, barriz,
%50ekoa".

EH Bilduren abstenzinoa

EH Bildu abstenidu zan eta ez
eban kontrako botorik emon,
"oposizino proaktiboa" egin gura
daualako. "Gura dogu politika des-
bardin bat egin Igorren eta horreri
atxikituta pausuak emon beharko
doguz. Gure botoa ez da izango
baiezkoa, baina abstenidu egingo
gara eta uste dot hemendik au-
rrera badaukagula nondik ibili eta
danon artean lortzeko erea" azal-
du eban EH Bilduk aurrekontuak
bozkatzeko Osoko Bilkuran.

ARRATIA

Arratian indarkeria matxistea
sufridutako andren berbak jasoten
eban performance bategaz hasi zan
zemendiaren 25eko manifestazinoa

Aurten, Arratiako Mugimendu Feministak, andren kontrako indarkeriagaz

amaitzeko nazinoarteko egunean, Arratian be badagozala indarkeria matxista

kasuak ipini gura izan dau fokuan.

Erredakzinoa

Indarkeria sufridu daben edo
sufriduten daben andrek alkarte
bat sortu dabe Arratian eta alkar-
te horretako kideen testigantzak
irakurri ziran manifestazinoaren
aurreko performancean. Mani-
festazinora 500 lagun inguru

batu ziran, zemendiaren 25ean
Arratian inoz egin dan manifesta-
zino jentetsuenetakoan.

Arratiako Mugimendu Feminis-

tak "Aho batez andranganako in-
darkeria matxistari aurre eginez"
leloa hartu dau aurten, hurrekoa
izanda be, indarkeriaren biktima-
rioak ez dagiala gizartearen babe-
sa euki eskatzeko eta aho batez
aurre egiteko gurean be errotuta
dagoan indarkeria matxisteari.
Lelo horrek zabaldu eban ma-
nifestazinoa, baina ez zan ma-
nifestazinoko pankarta bakarra
izan; "Neska, trans eta bollerok
autodefentsa feminista" alda-

rrikatzen eban beste pankarta bat
be egon zan. Eta manifestazinotik
kanpo, baina manifestazinoaren
ibilbidean, zuzi gorriak eskuan,
indarkeria matxistea Arratian be
gertatzen dala gogora ekarten
eban beste pankarta bat eraku-
tsi eben Orratzak Gazte Feminis-
tak taldekoek.

Beste batzuen artean, "Era-
soen aurrean, danok bat", "Aske
izan nahi dut, ez ausart" eta
"Konponbidea ez bazara arazoa
zara" aldarriak entzun ziran ma-
nifestazinoan.

Gizonen inplikazinoa
Arratiako Mugimendu Feministak
bertoko arazoa be badala azpi-
marratu gura izan baeban be,
Euskal Herrikoak "Ez bazara kon-
ponbidea, arazoa zara" lelopean,
gizonen erantzukizuna ekarri gura
izan eban erdigunera.

Bezperako agerraldian gizonei
zuzendu jakiezan Euskal Herriko
Mugimendu Feministako kideak.
"Gizon gehienek konplizidadea,
justifikazinoa eta indarkeria ma-
txistak desagertu arazoteko eta
salatzeko konpromiso falta iza-
ten jarraitzen dozue" esan eben.
Eta konpromiso falta hori arazo
bihurtzen dala. Arazo hori zein
dan be azaldu eben: "eraso bat
salatzean gure berbea zalantzan
ipintea; erasoren bat sufridu do-
gunean errua guregan ipintea;
erasotzailea seinalau, baina zuen
jokaerak ez errebisetea; indarke-
riaren aurrean erantzukizunik ez
hartzea".

Lura

iuactotxoau

LUcHalduna
Jalidadezroa

Ekintzailetza astea
antolatu dabe Zulaibarren

Erredakzinoa

Astearen helburua da gazteek
jakitea zer dan ekintzailea iza-
tea, ze aukera dagozan ekintzai-
letza mundu horretan eta gero
ekintzaile batzuen esperientziak
entzutea. Abenduaren 9tik 12ra
izango da Errotak eta Zulaibar
lkastegiak antolatutako aste hau.
Datorren urtetik aurrera Arratiako
edozein gazteri zabalduteko as-
moa dagoan arren, aurten Zulai-
bargo ikasleentzat izango da.
Aste horretan, egunero, lehe-
nengotik erakunde batek azal-
duko dau ekintzailetzaren alde
teorikoa eta gero, ekintzaileak
egongo dira euren esperientziak

azaltzen. Atzen egunean, talde
dinamika bat egingo da: hiru
erronka luzatuko jakie ikasleei eta
aukera bardintasuna eta euske-
rea kontuan hartuta, enpresa bat
zelan sortu azaldu beharko dabe.

Alde teorikoa azalduten erakun-
deak, Dema Enplegu eta Ekintzai-
letza Foru Agentzia, Asle Euskadiko
kapitalean parte hartutako enpresa
alkartea eta Grupo SSI Gizarte eki-
meneko eta onura publikoko en-
presa alkartea. Euren esperientzia
azalduko daben ekintzaileak barriz,
Ekinean psikologia zentruko Maite
Aldekoa; litiozko bateriak ekoizten di-
tuan Alterityko Javier Pefia eta soluzi-
no mekatronikoak eskaintzen dituan
Zumako Jon Madariaga izango dira.

e 57

Jostailu erotikoen tailerra
antolatu dau Arratiako
Berbalagun ekimenak

Erredakzinoa

Tailerra, Tuppersex  izenpean,
abenduaren 13an izango da
18:00etan, Igorreko Kifiu Gaz-
tetxean. Parte hartzeako izena
emon behar da aurretik arratia_
berba@aek.eus helbidean.
Antolatzaileek  galdera  bat
egiten dabe "Nola egin diberti-
garriago sexu harremanak?". Eta
tailer horretan sexu harremanak
dibertigarriago egiten ikasiko da-
bela partaideek dinoe, jostailu
erotikoak baliatuz. Izan be, sexua-

lidadea bizitzaren parte da eta
euskeraz bizi ahal da berau be.

Arratiako Berbalagun taldeak
Arratian,  euskerazko  mintza-
praktika debalde eskaintzen
dabezan Berbalagun taldeak
Areatzan, lIgorren eta Lemoan
dagoz. Areatzako taldea mar-
titzenetan, 19:00etan batzean
da; Igorreko taldea, eguenetan
18:30ean eta Lemoan talde bi
dagoz 19:00etan batzean dira-
nak, bata eguenetan eta bestea
barikuetan.

Zazpi Haizetaran bertako

egiten doguz, bakoitzaren behar eta

Herriaren plangintzarako diru partideak
bereizten ditu 2025eko Udal kontuak

Erredakzinoa

Urri bigarrenaren 30ean onartu
ziran Udalbatzan 2025erako au-
rrekontuak Ubiden, Ubideko Herri
Kandidaturako (UHK) botoakaz.
Ubiden ez dago oposizinorik, uda-
letxean dagoan partidu bakarra
UHK dalako. Guztira 357.374,00
eurokoa da Udal aurrekontua.
Igazkoa baino apur bat handiagoa
da, igazkoa 348.037,00 eurokoa
izan zan eta.

Aurrekontuetan, handiena ez
bada be, HAPO (Hiri Antolamen-
durako Plan Orokorra) egiteko diru
partidea nabarmendu behar da.
HAPOrako 128.865,00 euroko
aurrekontua aurreikusten da, eta,

2025ean, 14.172,65 euro eslei-
tuko dira horretarako. "lzan be,
2025ean HAPOQari barriro ekingo
jako eta urtebete baino gehia-
goko proiektua izango da" adie-
razo deutsie BeGITUr Udaletik.
Horrezaz gainera, beste diru

partida garrantzitsuenak, jarduera
soziokulturalak eta jaiak (30.000
euro), azterketak eta lanak
(30.000 euro), kaleko garbiketak
(25.000 euro) eta Arratiako Uda-
len Mankomunitatea (24.000)
euro dira.

hatzean
gaitu

ARRATIA

Arratiako 33 enpresek
osotuten dabe eusGara

proiektua

Erredakzinoa

Zulaibar lkastegian zemendiaren
22an egindako eusGara ekital-
dian, Alinar Die Casting eta In-
dustrias Galarza enpresek euren
esperientzia eta aurten egindako
praktikak aurkeztu ebezan. Arra-
tiako Egoitzak, Jandonizek eta
Piedadeondok be igaz hartutako
konpromisoari tiraka, egindakoen
barri emon eben. Kizkitza Aurre-
koetxea Errota fundazinoko koor-
dinatzailea; Aitor Aldasoro Eusko
Jaurlaritzako Hizkuntza Politika-
rako sailburuordea; Isaac Ameza-
ga Bizkaiko Foru Aldundiko Euska-
ra zuzendari nagusia eta Arratiako
udaletako ordezkariak egon ziran
bertan, Arratiako 20 enpresatako
ordezkariakaz batera.

Kizkitza ~ Aurrekoetxeak  es-
treinako aldiz hartu eban parte
eusGara zerbitzuaren ekitaldian,
koordinatzaile moduan lehen
urtea dalako Errota fundazinoan.
Zulaibarren alkartu ziran enpresa
eta erakundeei eskerrak emon
eutsezan "euskerea Arratiako lan
munduan txertatzeko" egindako
urratsengaitik eta "hizkuntzearen
erabilerea zabaltzeko egindako
ahalegina" ezinbestekoa izan da-
lako, bere esanetan.

Handitzen doa eusGara ko-

munidadea eta gaur gaurkoz 33
enpresek osotuten dabe. Igaztik
lau enpresa gehiagok hartu dabe
euskera gehiago erabilteko kon-
promisoa. Bela Detail, Keia, Orto-
mobility eta Petardos CM enpre-
sak dira aurten gehitu diranak.

eusGara zerbitzua Errota fun-
dazinoak sortu eban 2017an eta
berak kudatzen dau finanziazino
publikoagaz. Zerbitzua Ahize-AEK
hizkuntza aholkularitzeak emon
dau hasikeratik.

Euskerea zaintza sektorean
eusGara zerbitzuak 2023an egin-
dako hitzarmen ekitaldian, parte
hartu eben Arratiako hiru egoi-
tzek: Arratiako Egoitzak, Jandoni-
zek eta Piedadeondok. Orduan,
konpromisoa hartu eben euske-
rearen erabilerea handitzeko eta
horretarako, egoitzetan kontuan
hartuko dabezala zainduak izan-
go diran personen eta senideen
hizkuntza hautuak, eta egoitze-
tako langileentzako oinarrizko
hiztegi bat sortuko dabela.

Urtebeteko tartean hiru egoi-
tzek eta eusGarako teknikariek
Arratiako zaintza mahaia aktibau
dabe eta Euskaraz Zainduz di-
namikea sortu. Honen barruan,
zaintzari lotutako euskerazko hiz-
tegi afektibo bat sortu dabe.

Goian Zulaibar kanpokaldean ateratako argazkia eta behean
enpresetako ordezkariak ekitaldian.

Q) CeRBEIALDE

LANDA GARAPENA

Meiker, Gorbeialde, Lorra eta Gorbeia inguruko abeltzainen
alkarteek osotuten daben Gorbeia_GO taldearen dinamika
parte-hartzailearen barruan, Areatzake Larrederreko
artzaintza eta barriztatze gunera urtero egiten dan bisitea
egin da zemendiaren 4an. Bisita honen helburua artzaintza
kanpainearen balorazinoa egitea da, batez be, larrak
hobetuteko eta konserbetako abereen gobernuan
oinarritutako  praktika moduan ezarritako esperientzia
barritzailearena. Aldi berean, etorkizuneko ekintzak eta
horreei ekiteko egutegia planteetan dira, inplikautako
eragileen arteko lankidetza testuinguru baten.

Larredemreko larreak leheneratzeko, atzen urteotan hainbat
hobekuntza praktika egin dira: ohikoenak diran sastraken
garbiketa mekanikoak eta eskuzkoak, espezie lekadunen
berrereintzak, abere kontrola, ganadua gobernetako
praktikak... eta ez hain ohikoak baina abeltzainen inplikazino
handiagaz egindake beste batzuk; esate baterako,
behorrakazko abteltzaintza ihiaren estaldura handia
presionetako. Aurten, 2024an, Bizkaiko Foru Aldundiak,
Neiker-egaz batera, abereak gobernetako praktika barri bat
sartu dau. Praktika hori aspaldikoa eta barritzailea da,
Euskadiko  artzaintza  eremuen  kudeaketan eta
konserbazincan: larreen kudeaketea ganadua erabiliz.
Teknika honen bidez, modu ibiltari, sistematiko eta
intensiboan, artaldeak artegi edo korta eroangarrietan
xasaetan dau gaua.

Larreen kudeaketea ardien
bitartez Larrederren:
esperientzia barritzailea
Eushkadiko mendi-larreen
kudeaketan

Larrederren probau zan, ardiak leku txiki batensi
ziran gauez. Holan, sats kontzentrazino handla gert@lzen da
asparruan, eta, ondoren, zapaldu egiten dira.

Hiru egunen ostean lekuz aldatzen da korta eta guztira 5 leku
aldaketa egiten dira.

Aurten, lurzoruaren eta landarediaren laginketak egin dira, ata
2025ean barriro egingo dira, satsak lurrean egin dauan erantzun
produktiboa balorau ahal izateko.

Esperientzia hori modu positiboan baloretea espero da eta,
aondoren, asmoa da leheneratu beharreko larreen eremuetan
zabaltzea, Horretarako, larreen kantidade eta kalidadea
hobetuteko, lurzoruaren emonkortasun adabakiak modu
estrategikoan sartzeako asmoa dago eta larreak konserbetako
tresna dan artzaintza estensiboa antolatzen lagundutekoa,

|‘h:’|-

2 | IGORREKO ZIKLO-KROSA

Erredakzinoa

Abenduaren 8an, goizeko
09:00etan hasiko dira lasterketak.
Master kategorietako gizonak izan-
go dira lehenengoak; 10:00etan,
Master andrazkoak eta Kadete an-
dra eta gizonen lasterketak izango
dira. Ostean, 10:45ean, ordura
arte egindako lasterketetako sari
banaketea egongo da. Hurrengo
lasterketak Junior mailakoak izan-
go dira, 11:00etan, andrak eta
gizonak, eta ostean, 12:00etan,
hasiko dira lasterketa nagusiak,
nazinoarteko txirrindulariak eka-
rriko dituenak, Elite eta Sub23
mailakoak. 12:00etan, Elite eta
Sub-23 andrazkoak lehiatuko dira
eta 13:15ean, gizonak. Junior eta
Elite eta Sub23 mailako laster-
ketetako irabazleek sariak jasoko
dabez 14:30ean.

Atzen proba honeetan egongo
dira nazinoarteko txirrindulariak;
Belgika, ltalia, Frantzia eta beste
herrialde batzuetatik etorritakoak.
Euren partaidetzea baieztatu da-
benen artean, munduko talde
indartsuenetarikoan dagoan Yor-
ben Lauryssen ziklista belgiarra,
Marcel Meissen Alemaniako txa-
pelduna. Anton Ferdinande bel-
giarra Igorreko Ziklo-krosa iraba-
zitakoa be egongo da. 2021eko

Nazinoartekoa izango da
barriro be Igorreko Ziklo-krosa

Mountain Bikeko munduko az-
pitxapeldun Noemie Garnier eta
Gwennig Le Dantec frantziarrak
dagoz. Baita Kevin Suarez, Aitor
Hernandez, Lucia Gonzalez eta
Sofia Rodriguez be, batzuk aita-
tzearren.

Zirkuitu barriztatua

Aurtengo nobedadea da zirkui-
tuari zati bat gehitu jakola, ja-
tsiera gatx bategaz eta ia 3 km
izango ditu. "Oin arteko zirkui-
tuari aurreko pinudia gehitu
jako. Pinudi ondoan egin dogu
holango jatsiera apur bat arrisku-
tsua" azaldu deutso BEGITUrI Leire
Aurrekoetxea lasterketea anto-
latuten dauan Arratiako Ziklista
Elkarteko presidenteak.

Zati hau gehitzean, ez dabez
ziklisten interesak bakarrik kontuan
izan, publikoak be gustuko izango
dauala uste dau Aurrekoetxeak.
"Oso erosoa da ikusleentzat, asko
mobidu barik ikusi daiteke ia zirkui-
tu osoa. Leku batzuetatik, alde
batera zelai-zelaian dan zirkuituko
zati handi bat ikusten da, boxak-eta
dagozan lekua, eta aurrez aurre
daukazu aldats eta zirkuitu barria".

Guztira 300 bat ziklistak parte
hartzea espero dau antolakun-
tzeak. "Partaidetzea Igorren beti
izan da oso handia. Txirrindulari-

tzan mobidu diranak eta mobi-
duten diranak danek daukie egun
hau gordeta hona etorteko. Igorrek
jarraitzen dau ziklo-kroseko marka
bat izaten" dino Aurrekoetxeak.

Hori dala-ta, ehundaka ziklista
ekarriko dituen lasterketak anto-
latuteko boluntarioak lortutea ez
da arazoa izaten.

Boluntarioak eta babesleak

Boluntarioak,  Igorreko  Ziklo-
krosaren hauspoa dirala dino
Aurrekoetxeak, eta eskatu ahala,
boluntario piloa lortzean dabezala.
"Ziklo-kros bat antolatzea oso go-
gorra bada be, lur jota gagozanean,
horrenbeste  boluntario  ikusteak,
indarbarritu egiten gaitu. Ez dot

uste Igorrek erantzuten dauan
moduan, erantzuten dauan beste
lekurik egongo danik Bizkaian".
Babesleak be ezinbestekoak dira
Igorreko Ziklo-krosa aurrera atera-
teko. Izan be, lasterketeak 60.000
eurotik gorako aurrekontua dauka.
"Aurtengo  ziklo-kroserako  izan
dogu laguntza berezi bat Igorreko
Udaletik. Baina ha-ta guzti be, be-
har dogu babesleen dirua".
Abenduaren 7-8ko astegoie-
nean, ia 600 ziklistak hartuko
dabe parte probaren baten. Adin
txikikoek zein nagusiek, hurretik
zein urrunetik etorritakoek. Eta
danen preminak beteteko baliabi-
deak ipini behar ditu eskuragarri
antolakuntzeak. "Udalagaz hartu-

emonetan gagoz eta aparkalekuak
erreserbau doguz, kotxeak edo
autokarabanak aparketako. Ins-
titutuko parkinga hartuko dogu,
Batz-eko parkinga be bai... Txirrin-
dulari gehienak autokarabanetan
etorriko dira, txirrindularitza mun-
duan dana da autokarabanea-
eta, baina Arratiako hoteletan be
egongo dira batzuk".

Lasterketea  streaming  pla-
taforman egongo da ikusgai
https://www.youtube.com/live/
sa2rwyxmQel helbidean.

Baliabide guztien barri emote-
ko, gida teknikoa prestatu dabe
eta laguntzaileen artean banan-
duko dabe. "Dana daukagu bide-
ratuta" dino Aurrekoetxeak.

46. edizinoa

Erredakzinoa

Lehenengo 43 edizinoak, Igo-
rreko Ziklo-krosa eta AZE sortu
ebenek antolatu eben, taldeko
buru Juan Mari Zurinaga presi-
dentea eta Ander Gorospe zirala.
43 urtez, urtero jokatu zan eta
lehenengo edizinoa eta 2018koa
kenduta, gainontzeko guztiak na-
zinoarteko lasterketak izan ziran.
Hasikeran, gizonezkoek bakarrik
hartzean eben parte, baina den-
pora eta feminismoaren porasuz,
Igorreko Ziklo-krosak andrazkoen
lasterketak be joan zan hartzean.
Ha-ta guzti be, etapa haretako
azken edizinoan, 2019ko 43. edi-

zinoan, oindino ez egoazan maila
guztietako lasterketak neskentzat.

2020an COVIDa zala-ta, jen-
tea biltzean eben ikuskizunak
galarazo egin ziran. 2021ean,
zuzendaritza barri batek hartu
eban erreleboa AZEn eta 44.
edizino haretan, umeak, txirrin-
dularitza eskolak eta gazteak
izan ziran Igorreko Ziklo-kroseko
protagonistak. Txiki Kopako atzen
lasterketea eta Kadete eta Gazte
mailako lasterketak jokatu ziran
Olabarriko zirkuituan. "Sartu gina-
nean 2021ean, sartu barri gen-
gozan eta ez genduan sartu gura
bat-batean garrantzia handiko
lasterketa mordo bat prestatzen.

2022an, barriro be Nazinoarte-
koa izan zan Igorreko Ziklo-krosa,
2023an ez genduan ezer egin
eta aurten barriro errekuperau
dogu nazinoartekoa" ekarri dau
gogora Aurrekoetxeak.

AZEko presidenteak argi dauka
herriko jentea harro dagoala
hainbeste urtetan nazinoarteko
proba bat hartu daualako Igorrek.
"Herria oso harro dago ziklo-kro-
sagaz. Jentea harro sentiduten da
ziklo-krosa Igorren manteniduten
dogulako. Altxor bat da urtee-
tan lIgorreri berezitasuna emon
deutsana. Txirrindulariek ikusten
dabe Igorre izena, eta atoan er-
lazionetan dabe ziklo-krosagaz".

IGORREKO ZIKLO-KROSA | 3

Txiki Kopa zapatuan

Erredakzinoa

Txiki Kopa 7 lasterketek osotuten
dabe eta Igorrekoa seigarrena
izango da. Aurretik ziklo-kroslari
gazteek Urdufan, Elorrion, Zorno-
tzan, Lezaman eta Karrantzan par-
te hartuta, etorriko dira Igorrera.
Atzen lasterketea Gorlizen izango
dabe hilaren 21ean.

Igorren arrastian izango dira pro-
bak. 14:30ean, zirkuitua berrikusi

eta 14:45ean, Benjamin neska eta
mutilek egingo dabe lehenengo las-
terketea. Ondoren, Kimuen txandea
izango da 15:05ean, eta 15:30ean,
Haur kategoriakoena. Kategoria ho-
neetan, Haur kategorian izan ezik,
batera lehiatzen dira neska eta mu-
tilak. AZEko eskolako batzuk parte
hartuko dabe lasterketa honeetan.
Zapatu goizean, domekan par-
te hartuko daben nagusiek entre-
nauko dabe Olabarriko zirkuituan.

MASTER 30-40-50-60 Gizonak

16:00
KADETEAK E/G - MASTER Emakumeak

16:45
SARI BANAKETA - Master eta Kadeteak

11:G0
JUNIOR Emakumeak eta gizonak

12:G6
ELITE - SUB23 Emakumeak

13:15
ELITE - SUB23 Gizonak

14:36
SARI BANAKETA - Junior eta Eliteak

Aurtengo Gabonetan, emon bizia zure
auzo eta azalari Haize Natura

Denda txikiak dira gure auzoen bihotza, gure kaleen arimea. Haize Naturan, gertukoaren magian
sinisten dogu, zure izenez agurtu eta inork ez bezala mimatzen zaituen merkataritzan. Hau irakurten
bazabiz, egin apustu tokikoaren alde, sinistu benetakotasunean.

Jai honeetan gure Erritual Esklusiboak sortu doguz, Dulkamara Bamboo-ren kosmetika natural, biclogiko
eta ekologikoaren aldeko apustua eginaz. Dulkamara Bamboo Ultzamako [(Mafarroa) Pirinioaurreko

Haraneko harribitxia da, landare, alga, zugatz-gorringo eta buztinen estraktuetatik sortua, zure azaleko
lesino zelularrak tratatzeko estresagaitik, zahartzeagaitik edo beste alterazino batzuengaitik.

Esperientzia ahaztuezinak oparitu
gura dozuz? Eskaneatu eta ezetu
gure Gabonetako Edizinoko Arpegi
eta Gorputz Erritualak!

haize natura

ALVAN ARPEGIAN ADITUA

(® Informazinoa 94 6319120 | @) 688 85 48 89
Sabino Arana, 22, Behea | 48140 Igorre | www.haizenatura.com | @ mariagalvanfacialista

EUSKARAREN EGUNA

Azaroak 30, zapatua
19:30 Manttalingo aloba emamaldi musikatua
komentuan.

Abenduak 1, domeka

12:00 Areatzako Argazki Lehiaketaren sari banaketa
udaletxean.

Abenduak 3, martitzena |
19:00 Areatzan euskara sustatzeko plan estrategikoao

udaletxean. Ostean kopaua egongo da.

Abenduak 17, martitzena
19:00 Areatzan euskara sustatzeko plan estrategikoa

udaletxean. Ostean kopaua egongo da.

AREATZAN ERE EUSKARAZ BIZI GURA DUGU!

iy

@ LAN PUBLIKOAKS
@ UR ETA SANEAMEMNTU SA REANS
& BASERRI ETA B tﬁL O BIDETAKS
@ PABILOIAK ETA lu.‘é. B A NIZ AN OV
|

4

h
K

S

- w_,
SR VA

N\
A

Vv

A’  ®

."

)
N\
Y

S B
||

2
A

\ 3L 72 §7 Igorre (Bizkaia)
eraiketak®construccionesekin.com

L T

" S A S
L




16| PUBLIZIDADEA begitu 439

2024ko abenduaren 2a

649 979 115 L e :
: t‘h ,Aramtzazu
A uskaraz
TR dusti
f . . -~ Euskararen
inigoirua@begitu.eus ] : : Eg una 20 24

Abenduaren 3an
eta urte osoan
ekingo deutsagu

EUSKERAZ

DIMAKO UDALA

Zaindu dezagun euskara

MENDI

Julen Ozaetak eta Oihana
Azkorbebeitiak irabazi
eben Lemoatx Traileko
lasterketa nagusia

Erredakzinoa

Zemendiaren 17an jokatu zan
Lemoatx Trail 2024 eta 25 kilo-
metroko lasterketea irabazi eben
Julen Ozaetak gizonezkoetan eta
Oihana Azkorbebeitiak andrazkoe-
tan. Bizkaiko txapela be jokatu zan
bertan eta Oihana Azkorbebeitiak
eta Mustafa Mahfoudek jantzi
eben. Hamazazpi kilometroko las-
terketan Aner Zuluaga Igorrekoak
hirugarren egin eban.

Julen Ozaetaren atzetik, Mikel
Unda eta Mustafa Mahfoud sartu
ziran bigarren eta hirugarren pos-
tuetan, podiuma osotuz. Mahfoud
izan zan Bizkaiko txapelduna bes-
te biak ez dagozalako federauta.

Andrazkoetan, lasterketa hau

HERRI-KIROLA

hain gustukoa dauan Oihana
Azkorbebeitia izan zan lehena
eta lastertetea irabazteaz gainera,
Bizkaiko txapela be irabazi eban.
Oihane Unzaluk eta Maitane
Arkarazok osotu eben podiuma
bigarren eta hirugarren, hurren-
goz hurrengo, eginda.

Lemoatx Trail 17 km
Ifligo Praderak irabazi eban gi-
zonezkoetan, 17  kilometroko
lasterketea. Beragaz podiumean
Andoni Uzkiano eta Aner Zuluaga
igorreztarra egon ziran.
Andrazkoetan, ltsasne Urkiagak
irabazi eban lasterketea. Bere
atzetik sartu ziran helmugan Irati
Garcia eta Zaloa Alvarez, bigarren
eta hirugarren eginda.

Zeanurin jokatuko da
andrazkoen Bizkaiko
Harrijasotze Txapelketea

Erredakzinoa

Hamar harrijasotzaile  lehiatuko
dira, abenduaren 15ean, eguerdiko
12:30ean, Zeanuriko frontoian. Zi-
hara Zabala, Aida Ugalde, ltxasne
Apraiz, Laura Perez eta Julia Marti-
nez neurtuko dira 60 kilotik behe-
rako kategorian eta Karmele Gisa-
sola "Zelai lII", Patricia Martin, Lucia
Orbe, Leire Olea eta Ane Atxutegi
kategoria absolutuan. 60 kilotik
beherako kategoriakoek 62,3 ki-
loko harri zilindrikoa, 50 kiloko harri
kubikoa eta 50 kiloko bolea altzau
beharko dabe, minutu biko altzal-
dietan. Kategoria absolutukoek ba-
rriz 75 kiloko harri zilindrikoa, 62,5
kiloko harri kubikoa eta 62,5 kiloko

bolea altzau beharko dabe, minutu
biko altzaldietan be.

Abierdimk 15

Gorbeia Suzienek Europarc-en Green
Label CXM ingurumen ziurtagiria lortu dau

Erredakzinoa

Europarc Europako Parke Natu-
ralak biltzean dituan erakundea
da eta Alemanian dauka egoitza.
Zigilu honek Naturagune Babes-
tuetan Mendiko Lasterketak Ga-
ratzeko Jardunbide Egokien Gida
beteten dala ziurtatzen dau.
Antolakuntzearen arabera, ur-
tero, Gorbeiako Parke Naturalean
egiten daben probak ingurume-
nean dauan eragina minimize-
tako prozesu zorrotz bateri egiten
deutse aurre eta aurten, Europako
zigilu hori lortutea izan dabe hel-

PELOTE

buru. Ziurtagiri horrek jasanga-
rritasun estandar altuak betetea
eskatu deutsie hiru fasetan zehar:
ekitaldiaren plangintzan, gauza-
tzean eta ebaluazinoan.

Europarc Federazinoa Europako
natura eta kultura ondarearen sa-
rea da. Naturaren kontserbazino
praktikoan eta Europako biodiber-
sidadearen garapen iraunkorrean
egiten dau lan.

Karbono errastua gitxitzeko
ahalegina

Azken edizinoan funtsezko neu-
rriak ezarri ditue: esate baterako,

ingurunearen azterketa eta eki-
taldiaren ingurumen inpaktuaren
kuantifikazinoa eta seinaleztape-
nean berrerabil daitekezan ma-
terialen erabilerea eta bolunta-
rioen ingurumen prestakuntzea.
Gainera, hondakinen bereizketa
eta bilketa zorrotza egiten dabela
dinoe, baita ingurumen inpaktuari
buruzko txostena be. Hor, honda-
kinak arintzeko eta konpensetako
neurriak jasoten dira. "Ahalegin
horreek funtsezkoak dira gure kar-
bono errastua gitxitzeko, bertako
flora eta fauna errespetetako eta
Gorbeia Suzieneko edizino bako-
txa ingurune naturala errespete-
tako eredu bat dala ziurtatzeko"
azaldu dabe prensa-ohar batez.

Karbono errastua kalkuletako,
konsumo datuak jaso dabez:
urarenak, erregaienak, elektrizida-
dearenak eta bereizi ondorengo
hondakinenak (plastikoak, pape-
ra, beira, organikoak eta abar).
"Estadu mailan holan egiten
dan lehen probea da. Gainera,
Gorbeia Suzienen konpromisoa
da urtero boluntarioakaz batera
ekintza bat egitea gure ingurune
naturala hobetuteko".

Amaia Aldaik Lau eta Erdiko
Txapelketako finala jokatuko dau

Erredakzinoa

Aldaik aurretik hiru aldiz iraba-
zi dauan txapelketearen finala
abenduaren 15ean izango da
Sestaon eta bertan Zabaleta izan-
go dau aurkari pelotari dimozta-
rrak, igaz lez.

Miriam Arrillaga, bere aurkari
aginagarrak, ondo hasi eban par-
tidua, partidu oso fisikoa izan zan,
gogorra. Atzenengoz bosna bar-
dindu eben baina 14-12ra arte
nahiko parean joan zan partidua.
Hor hautsi eban partidua Aldaik
eta hortik aurrera tantu guztiak
jarraian egin ebazan Dimakoak
22ra heldu arte.

FUTBOL

Andrazkoen Arratia Ak eta
Lemoako Harrobik irabazi
dabe atzen jardunaldian

Erredakzinoa

Arratia futbol taldeko andrazkoen
A taldeak eta Lemoako Harrobik
irabazi dabez euren partiduak. Gi-
zonezkoen Arratia Ak eta Bk eta
andrazkoen Bk ostera galdu.

Andrazkoen Arratia A taldeak
abenduaren Tean jokatu eban
etxetik kanpo Oiartzun taldearen
kontra eta 0-2 irabazi eban. Ha-
mahiru jardunaldiren ostean 26
puntu ditu talde arratiarrak eta
laugarren postuan dago. Dato-
rren partidua Urbietan jokatuko
dau andrazkoen taldeak baino
ez dituan Mulier talde nafarraren
kontra hilaren 7an, eguerdiko
13:30ean.

Andrazkoen Arratia B taldeak
zemendiaren 30ean jokatu eban
Urbietan Ugeraga taldearen kon-
tra eta bigarren zatian kanpokoek
lortutako gol bateri esker 0-1 gal-
du eban. Bederatzi jardunaldiren
ostean 18 puntu ditu Igorreko tal-
deak eta hirugarren postuan dago
sailkapenean. Datorren partidua
etxetik kanpo jokatuko dau Derio
A taldearen kontra hilaren 5ean,
gaueko 20:30ean.

Gizonezkoen Arratia A taldeak
zemendiaren  30ean  jokatu
eban etxetik kanpo Otxarkoaga
A taldearen kontra eta 5-3 galdu
eban. Hamaika jardunaldiren os-

tean igoera postuetatik urten dau
Arratiak eta laugarren postuan
dago 21 puntugaz. Datorren par-
tidua etxean jokatuko dau Amo-
rebieta B taldearen kontra hilaren
6an, gaueko 20:15ean.

Gizonezkoen Arratia B taldeak
be zemendiaren 30ean jokatu
eban Artibai taldearen kontra
etxetik kanpo eta atzen minutue-
tan Artibaik sartutako golak puntu
barik itxi eban Arratiako taldea,
2-1 izan zan atzen emaitza. Ha-
maika jardunaldiren ostean 11
puntu ditu Arratiak eta hamahi-
rugarren postuan dago. Atzen sei
partiduak jarraian galdu ditu Arra-
tia Bk eta atzeko postuak gero eta
hurbilago ditu. Datorren partidua
etxean jokatuko dau atzenurren
postuan dagoan Berriatuko tal-
dearen kontra hilaren 6an, arras-
tiko 17:45ean.

Lemoako Harrobi

Lemoako Harrobik denporaldiko
bigarren garaipena lortu eban ze-
mendiaren 30ean etxetik kanpo
Berriatuko taldearen kontra 0-3
irabazita. Hamaika jardunaldiren
ostean 9 puntu ditu Lemoako
taldeak eta hamaseigarren pos-
tuan dago. Datorren partidua Ar-
lonagusian jokatuko dau Moraza
A taldearen kontra hilaren 6an,
eguerdiko 12:30ean.

Zemendian Urbietan jokatu zan andrazkoen Arratia A eta Racing-

en arteko partidua.

MENDIA

Alex Txikon oingo neguan, Annapurnako
tontorra zapaltzen saiatuko da

Mendietxe Museoan egin zan espedizinoaren aurkezpena.

Erredakzinoa

Ama Dablam "Himalaian mendi
ikoniko bat, bere edertasunagai-
tik eta iriste tekniko zorrotzagaitik
ezaguna" dala dino Txikonek eta
hasikerako fase hori funtsezko-
tzat joten dau aklimatazinorako
lemoaztarrak.

Neguan zortzimilakoak egiten
2016ko neguan Nanga Parbat
(8.126 m) eta 2023an Manaslu
(8.163 m) egitea lortu ondoren,
Txikon, bigarren neguz jarraian,
Annapurnako tontorra zapaltzen
saiatuko da. Annapurna mun-
duko mendirik  arriskutsuene-
takoa da. lzan be, hilkortasun-
indize handia dauka alpinisten
artean, bere baldintza klima-
tiko aurreikusiezinengaitik eta

edur-jausiak izateko etenbako
arriskuagaitik. Hamalau zortzimi-
lakoen artean gailurrik konple-
juenetakotzat joten da, neguan,
-30 °C-tik beherako tenperaturak
egoten dira eta 100 km/h-tik
gorako haize urakanaduak. "Ez
da helburu personala bakarrik;
geure buruari desafioa egiten
jarraituteko eta naturan giza
erresistentziak dituan mugak es-
ploretako gaitasuna be adierazo-
ten dau", esan eban alpinisteak
espedizinoaren aurkezpenean.
Txikonentzat, mendiak, bil-
durrei aurre egiteko, erresilien-
tzia landuteko eta zoritxarraren
aurrean irauteak zer esan gura
dauan barriz definiduteko bizi-
eskolea dira. "Espedizino bako-
txa bidaia fisiko eta emozional
bat da, ikasteko, egokitzeko eta

ezinezkoa dirudiana gainditzeko
gogo agortezina islatzen daua-
na. Arrakastea ez da beti gailurra
lortzeagaitik neurtzen, baizik eta
inguruneagazko errespetuagaitik,
arriskuaren kudeaketeagaitik eta
taldeagazko eta norbere burua-
gazko lotureagaitik".

Txikonek espedizinoetan, oxi-
geno artifiziala erabiltea saihes-
ten dau, eta ingurumena errespe-
tetan daben praktikak sustatzen
ditu, esate baterako, kanpamentu
bakotxean hondakinak garbitutea
eta eguzki-panel eroangarriak
erabiltea. Hondakinak batzeko
lanak, bai Oinarrizko Kanpamen-
tuan, bai altuerako eremuetan
egingo ditue.

Sokakideak

Matia Contte italiarra, Waldemar
Kowalewski poloniarra eta Sajid
Sadpara pakistandarra (Ali Sadpa-
raren semea, Txikonek 2016ko
neguan Nanga Parbatean gailurra
egin eta 2021ean K2an hil zan
alpinista pakistandarra) dira le-
moaztarraren sokakideak espedi-
zino honetan. Contte nabarment-
zen da lur teknikoetan daukan
esperientziagaitik eta muturreko
baldintzetan  eraginkortasunez
mobiduteko gaitasunagaitik.
Kowalewski ibilbide sendoko al-
pinistea da eta bere talde pentsa-
moldea funtsezkoa izaten da
espedizinoetan. Sadparak, barriz,
Annapurna oxigeno barik egin
eban 2023ko aprilean eta bere
esperientzia mendi honetan oso
baliagarria izango da.

BERTSOLARITZE

Igorreko Ekhi Zuluaga eta
Arteako Iradi Barrenetxea
sailkatu dira BBK Bertsolari
Gazteen Sariketako finalera

Erredakzinoa

Finala abenduaren 5ean joka-
tuko da Zornotzako Zelaieta
Zentroko Auditorioan, 18:30ean.
Han, arratiarrak dagozan taldea,
Puntuak eta komak, Sagutxo
kaskarinak 2.0 taldearen kontra
neurtuko da.

Lehenengo finalaurrekoa ze-
mendiaren 18an Gernika Lumon
izan zan. Han, Sagutxo kaskari-
nak 2.0 taldeak lortu eban pasea,
Arantzazuko Aiala Irurtia egoan
Arrakalak loratu taldeari irabazita.

Bigarren finalaurrekoa Mun-
gian jokatu zan zemendiaren
20an. Saio horretan neurtu
ziran Puntuak eta komak eta
Xarmengarriak gira taldeak. Bie-
tan egoan arratiarrik; Puntu eta
komak taldean, Igorreko Ekhi Zu-
luaga eta Arteako Iradi Barrene-
txea eta Xarmengarriak gira tal-
dean, Enara Gallastegi Dimakoa.

Finala publiko orokorrari zu-
zenduta dago, doban da eta
hainbat barrikuntza eta sorpre-
sa egongo dirala agindu dabe
Bertsozale Elkartekoek.

ANTZERKI

Minan, Ibrahima Balderen
bizitza kontetan dauan
antzezlana Igorren

Erredakzinoa

Abenduaren 12an, 20:00etan,
Artedramak, Arte Eszenikoen
Plataformeak, Mifian antzezlana
ekarriko dau Igorreko Lasar-
te Aretora. Mifian (anaiatxoa)
Ibrahima Balderen bizitzearen
kronikea da, berak ahoz kontau-
takoa, Amets Arzallusek idatziz
jasotakoa, eta Artedramak an-
tzerkira egokitutakoa.

Ibrahima kamioi baten ebilan
aprendiz Ginean, egun baten
amak deitu eban arte: anaia txi-

kia falta zan etxean. Eta haren
bila abiatu zan. Basamortua ku-
rutzatu; pasatzaile, polizia, bahi-
tzaileakaz topo egin; egarria, go-
sea eta mina ezetu eban Afrikatik
Europarako bidean. Mediterra-
neoa zeharkatzen dabenak des-
humanizetea ezinbestekoa da
euren heriotzen, kanporatzeen,
ilegalizautako bizitzen gaineko
ardura eza zabalduteko. Baina
bizitza horreetako bakotxa baka-
rra da eta, beraz, unibersala. Eta
konteteak hori azpimarratzen
dau.

LIBURU

lgone Etxebarria: "Ondare immateriala
bizia da, eta bizirik dagoan guztiaren

moduan, aldatu egiten da"

Erredakzinoa

Euskerearen Egunean aur-
keztuko dozu Bedia jai giroan
herriginen zure liburua Be-
dian. Zer da liburu honetan
kontetan dozuna?

Liburu hau Bedian herri ondarea
batzeako eta zabaltzeko egin di-
ran egitasmoen barruan sartu
behar da. Hasteko toponimiaren
gaineko ikerketea egin genduan.
Gero beste monografia bat egin
zan, orokorra, bizimoduko arlo
guztiei buruzkoa: herria, auzo-
tasuna, nekazaritzea, jaiak, bi-
zitzako eta heriotzako errituak,
kantu batzuk... Eta horren ostean
baserrien katalogoa argitaratu
genduan. Tartean bideo batzuk
egin doguz, herriko leku eta gai
jakingarriak erakusteko, ibilbide
baten bitartez.

Oraingo hau herri-egutegiari
buruzkoa da, urtean zehar egi-
ten diran jaiei buruzkoa. Jaietan,
batzuk egutegian gorriz dago-
zanak dira eta ospatzeko modu
jakin bat dakarre. Beste batzuek

personen  bizitzeagaz  daukie
zerikusia. Osotara urteko zikloa
biribildu dogu.

Liburua idatzi aurretiko iker-
keta prozesua dago, ezta?
Lan honen helburua herri on-
darean oinarritutako azterketa
bat egitea da, kasu honetan jaiei
buruz. Herri ondare immateriala
da eskuartean darabilguna. On-
dare horren ezaugarriak dira giza
talde batek konpartidutea eta
belaunaldiz belaunaldi igarotea.
Holako ezaugarriek herri bate-
ko kide sentiduarazoten gaitue,
identidadeagaz lotu-lotuta da-
goz. Beste arlo asko be badagoz,
baina oraingoan jaiei lotutakoa
landu dogu.

lkerketa egiteko gaitegi bat
erabili dogu, urteko zikloagaz lo-
tuta dagoana. Urte hasieratik eta
atzenera doan kate bat osotzen
da, urtez urte errepikatzen dana.
Sasoi bakotxeko ohiturak oso lo-
tuta dagoz eguraldiagaz, lurreko
eta animalien beharrakaz, eta bi-

zitzako une bereziak ospatzeagaz.

Jaien beste ezaugarri bat da
taldean, jenteagaz ospatzen dira-
la beti. Lagunakaz, familiagaz, he-
rrian, auzoan, kintakoakaz... Eta
ohitura batzuk behin eta barriro
errepikatzen dira, baita zentzua
galduta be. Zergaitik ipinten dogu
sanblas haria San Blas egunean?
Ez samako gaixoak osatzeko,
gure aurrekoek egiten ebelako
baino.

Halanda be, ondare immate-
riala bizia da, eta bizirik dagoan
guztiaren moduan, aldatu egiten
da. Horregaitik, heriotzak ez dira
lenenagoko errituakaz egiten,
baina oin be alkartzen gara era
batera edo bestera hildakoari
agur egiteko. Azkeneko urteetan
asko be asko aldatu da Eleizea-
gaz zerikusia daukien ospakizu-
nak. Oin beste itxura bat emoten
deutsegu, baina egin egiten do-
guz, Gabonak kasurako.

Jai giroan eta herriginen: azal-
du apur bat elementu bi ho-
neen garrantzia.

Jaiak aztertu doguz, baina jaiok

ondare immateriala diran al-
detik, herri  sentiduarazoten
gaitue. Etxetik etxera hainbat

ohitura aldatu egiten dira, baina
orokorrean herri mailan badago
identidade orokor bat, jarduteko
eta ospakizunak egiteko modu
orokor bat, eta horrek herri bat
garela, edo herri bateko kide ga-
rela adierazoten deusku. Aurre-
koek hori egiten eben, eta geuk
be antzera, beti sasoian sasoiko-

ra egokituta.

Ondare immaterialak gizarte
edo herri jakin baten ezaugarriak
batzean ditu, eta aldi berean he-
rri horretako kideei identidade
hori emoten deutsie. Horregaitik,
nondik gatozan ezagutzea 0sO
garrantzitsua da jakiteko gauzak
zergaitik egiten doguzan era ba-
tera edo bestera.

Liburuaren aurkezpena egin-
go dozu Bedian Euskerearen
Egunean. Esan lei, jai giroan
eta herriginen izango dala.
Euskerea da gure ondare im-
materialaren adierazgarririk one-
na, euskereak egiten gaitu eus-
kaldun. Liburua aurkezteko egun
egokia izan eitekeala pentsau zan
eta halanipini genduan. Jai giroan,
bai, ze gero jan-edana egongo
da, gure ospakizun ia danetan
moduan; baina herriginen, gure
ondarea gehiago ezagutzeko
ahaleginean.

Bediaren gaineko beste ezer
zabiz (edo dabil Labayru)
ikertzen ala hau da azkena?
Ontxe bertan ez daukagu ezer
eskuartean, baina badago zer az-
tertu eta zer landu. Agertuko dira
beste egitasmo batzuk, seguru.
Aurten Ondarearen Europako
Jardunaldietan Arratiako tranbia-
ren inguruan ibili ginan, gai polita
hori be. Edo argazki zaharrak batu
eta ondo katalogatzea, beste herri
batzuetarako egiten gabilzan mo-
duan. Idea faltarik ez dago, eta Be-
dian argi euki dogu beti arlo hau
lantzea 0so garrantzitsua dana.

ABESBATZ

Luis
Iruarrizaga
Abesbatzak
Gabonetako
kontzertua
eskainiko
dau hilaren
14an Igorreko
Kultur Etxean

Erredakzinoa

Abenduaren 14an, 19:30ean,
lgorreko Luis Iruarrizaga Abes-
batzak kontzertua eskainiko dau
lgorreko Lasarte Aretoan Miren

Zubietaren  zuzendaritzapean
eta Marta Diez piano-joleak la-
gunduta.

Abesbatzak, L. Cohen-en Ha-
llelujah; K. Jenkins-en Adiemus;
J.C. Perezen Lau teilatu; ETSren
Zurekin batera; J. Guridiren Ha-
tor hator eta B. Erxillaren Me-
sias sarritan kantuak eskainiko
ditu. Arratiako Musika Eskolako
umeak eta Eingo taldeko umeak
be egongo dira eta abesbatzagaz
kantauko dabez abesti batzuk.

EUSKERE

Euskal Herriko |. Hikadromoa
antolatu dabe Azokan

Erredakzinoa

Abenduaren 7an izango da
16:00etatik 17:45era Landako ikas-
tetxean. Izena online emon daiteke
https://labur.eus/Hikadromoa - este-
kan edo 94312 17 75 eta 652 750
947 telefonoetara deituta.

ZirHika taldeak antolatu dau
Hikadromoa eta aurtengo Duran-
goko nobedadeetako bat izango
da. Hika dakienak eta ikasten
dabizanak dagoz konbidauta.
Euskalkian zein batuan, bakotxak
berean egiteko aukerea izango
dau. Hikadromoa Bagera Euskara
Elkarteak gidatuko dau: laukoteak
osotuta jardungo dabe hika, 15
minutuero taldez eta gaiz aldatuz.

ZirHika

ZirHika taldea Euskal Herriko
hainbat tokitako hika eragileek
osotuten  dabe. Badihardugu
euskera alkarteak koordinetan
dau. Igaz egin zan Euskal Herriko

I. Hika Topaketaren ondoren sor-
tu da, alkar ezetu, indarrak batu
eta hitanoa bultzatzeko. Hika-
dromoa izan da antolatu dauan
lehen jarduerea eta, horretarako,
hainbat bidelagun izan ditu: Bage-
ra, Praktikatu AEK eta Gerediaga,
besteak beste.

Hitanoagaz lotutako beste jar-
duera batzuk azokan
Abenduaren 6an, berbaldiak egon-
go dira areto nagusian, 19:20an
hasita. Lehenengo, Badiharduguk
hika ikasteko Appa Hil aplikazi-
noaren bersino barriak eta hika.
ahotsak.eus webgunea aurkeztuko
ditu. Ondoren, Fernando Oiartzu-
nek Leitzako hiketea izango dau
hizpide eta grabazinoak sarean
zelan konsultau azalduko dau.
Abenduaren 7an, 11:30ean
Durangoko museoan, Hik eta
biok mahai-ingurua egongo da,
Deustuko Unibertsitateko Euskal
Gaien Institutuak antolatuta.

BERTSO-AFARI

Unai Iturriaga
eta Andoni
Egafa
egongo dira
Zeanuriko
bertso-afarian

Erredakzinoa

Gabonetako kultur programazi-
noaren harira, Zeanuriko Uda-
lak bertso-afaria antolatu dau.
Abenduaren 13an, 21:30ean
izango da Jubiladuen tabernan
eta Unai lturriaga eta Andoni
Egafia bertsolari ezagunek kan-
tauko dabez bertsoak. Afariak 25
euroko prezioa dauka eta izena
aurretik emon behar da Jubila-
duen tabernan.

KOTXEPI

Gorbeia eta
Gabonetako
ipuin, kantu
eta kondairak
Lemoako
Kotxepinen

Erredakzinoa

Kotxepin Kultur Etxean, ipuin eta
kondairak jasoten dituen ikuski-
zun bi ikusteko aukerea egongo
da hamabostaldi honetan. Hi-
laren 11n, 18:30ean, Olentzero,
Mari Domingi eta euskal ipuinak
Ainhoa Etxebarriaren ipuin kon-
taketea; eta 13an, 19:30ean,
Gontzal Mendibilek eta Ifiaki
Garcia Uribek Kontuak eta kan-
tuak Gorbeian, Gorbeiako abesti
eta kondairen kantaldia eskai-
niko dabe.

Kantaldiak 8 kantu batzean
ditu, "danak Gorbeia eta Arratia-
ren inguruari buruzkoak. Batzuk
antxinakoak eta egokitutakoak
dira, beste batzuk sortutakoak
eta barriak" azaldu deutso Bge-
cituri Mendibilek. Ama Gorbeia,
Gorbeiako haizea eta Neure txiki
polita dira entzun ahal izango
diran kantuetako batzuk.

Garcia Uribek barriz, Gorbeiari
buruzko ipuinak, istorioak, kon-
dairak eta mitoak kontauko ditu.
Lemoakoa, ikuskizun honen 38.
emonaldia izango da.

DUNBA

Gau Baltza Zubialde eskolan

Zeberioko Zubialde eskolako 6.
mailako ikasleak

Urri bigarrenaren 31n ospatutako
Gau Baltzean, ikasleek hainbat
ekintza egin ebezan. Goizean,
eskolara heldu bezain laster,
ikasleek aurretik etxetik ekarritako
kalabaza hustutakoakaz eskolea
apainduta egoala ikusi eben. Ho-
rregaz batera, ikasleek eskolara
sartzerakoan sustuak jaso ebezan
irakasleen partetik.

Egunean zehar, hainbat ekin-
tza egin ebezan, adibidez: bil-
durrezko  kontakizunak entzun
eskolako liburutegian, bildurrezko
pelikulak ikusi, Gau Baltzari lo-
tutako eskulanak egin ebezan;
eta horreen artean, hirugarren

ziklokoek, kalabaza bizkotxoa

egin eben.

Guk bizkotxo hori egin gendua-
nez, bizkotxoa zelan egiten dan
azalduko deutsuegu. Horretarako,
errezeta egiteko osogaiak, tres-
nak eta jarraibideak aurkeztuko
deutsueguz.

Kalabaza bizkotxoa egiteko ja-
rraibideak hurrengoak dira:

Hasteko, kalabazea 5 minutuz
egosi eta horren ostean, hotzitu-
ten itxi. Ondoren, orea egiteko,
ontzi baten 3 arrautza, azukrea
eta gatz apur bat bota eta ira-
biagailuagaz nahastu orea loditu
arte. Pausu hori emon eta gero,
orioa, bainila esentzia eta kalaba-
za ontzira gehitu eta dana nahas-

tu. Hori eginda, ontzi baten uruna
eta legamia nahastu.

Prozesu hori egin ostean, mol-
dea gurinagaz margoztu orea
moldean ez pegetako. Orea
moldera bota eta aurretiaz 170°
gradutara berotuta egon dan la-
bera sartu. Bizkotxoa 45 minutuz
egon behar da labean. Denpora
hori pasau ostean, zotz bat sar-
tu behar da jakiteko orea eginda
dagoan edo ez. Zotza heze bada-

go ez dago eginda, baina lehor
badago, horrek esan gura dau
bizkotxoa prest dagoala.

Atera ostean, hotzituten itxi eta
geroago moldetik atera. On egin!

Osogaiak:

- 250 g azukre

- 250 g urun

- 250 g kalabaza

- 150 ml ekilore-orio
- 3 arrautza

- Bainila esentzia koilarakada bat
- Gatz apur bat
- Legamia sobre bat

Materiala edo tresnak:
- Ontzi handi bat

- Irabiagailua

- Moldea

- Neurgailua

- Brotxa

- Balantzea

ABENDUAK 2
ARANTZAZU

17:00etatik 19:00etara, astelehenetik
barikura liburutegia zabalik.
ARRATIA
Hilaren 13an

antolatutako Tuppersex tailerrerako

Berbalagunek

izen-emotea zabalik arratia_berba@
gek.eus helbidean.

Abenduaren 30era arte, AEK-ko
Berbalagun egitasmoak antolatuta,
Mikroipuin  Txapelketarako  lanak
bialdu daitekez arratia_berba@aek.eus

helbidera.

AREATZA
lkasgela  zabalik.  Aste  barruan
08:00retatik 21:00etara eta

astegoienetan, 09:00etatik 21:00etara.
Bonodenda kanpainea urtailaren

19ra arte. Bonuak Gauzak dendan

salgai.

ARTEA

Hilaren Sera arte, hilaren 11 eta 12an

izango dan Domotika tailerrerako izen-

emotea udaletxean. Prezioa: 10 euro.

BEDIA
lkasgelaren zerbitzua Bete-beteka
ikasgelan.  Astelehenetik  barikura

09:00etatik 16:00etara eta 19:30etik
21:30era; zapatu eta domeketan,
09:00etatik 21:00etara. Izena emoteko
16:30etik
Txartela

eta erreserbea
19:30era
personalizaua da eta liburutegian jaso
behar da.

16:30etik 19:30era, astelehenetik
barikura liburutegia zabalik.
DIMA
16:30etik  19:30era,
eguenera liburutegia zabalik.
IGORRE
08:00retatik ~ 22:00etara,
egunero zabalik Kultur Etxean.

egiteko
liburutegian.

astelehenetik

ikasgela

Astelehenetik barikura liburutegia
zabalik 09:00etatik 13:30era eta

16:00etatik ~ 20:30era.  Publikoari
arretea:  astelehenetik  eguenera
16:00etatik 20:30era eta barikuetan
09:00etatik 13:30era.

Abenduaren 16ra arte, Igorreko
Kultur  Etxeko  bazkide izateko
kanpainea.

Abenduaren Sera arte, Mina indar
bihurtu erakusketea Kultur Etxeko
Erakusketa gelan.

Hilaren 15era arte emon daiteke
izena Udal ikastaroetarako Kultur
Etxean. Ikastaroak: Akrobaziak Haizea
(16 urtetik gorakoentzat) Akrobaziak
Lurra (6 urtetik 9 urtera), Akrobaziak
Ura (10 urtetik 16 urtera), Laborategia,
Txi-Kung, Yoga, Hipopresiboak,
Literatura eta Arte plastikoen eta
sormenaren mintegia.
LEMOA
08:00retatik ~ 21:00etara,
egunero Kotxepinen zabalik.

16:30etik 19:30era, astelehenetik

barikura liburutegia zabalik.

ikasgela

UBIDE

08:00retatik ~ 21:00etara, Lopena
espazioa zabalik egunero.
ZEANURI

Lekuak bete arte, hilaren 13an izango
dan bertso-afarirako  izen-emotea
Jubiladuen tabernan. Prezioa: 25 euro.

19:00etan, Ipifiaburu eta Ipifiako

auzokoakaz bilerea aurrekontuetarako

txokoan. Udalak antolatuta.

Batxiler eta unibersidadeko
ikasleentzat goizeko 08:00retatik gaueko
21:00ak arte ikasgela zabalik egunero.
DBHko  ikasleentzat,
eguenera 17:00etatik 19:00etara.
ZEBERIO

17:00etatik 19:00etara,

barikura liburutegia zabalik.

ABENDUAK 3

astelehenetik

astelehenetik

ARANTZAZU

18:00etan, euskerearen aldeko
manifestua irakurri, Argazki Lehiaketako
sari banaketea, kantua eta topa

txokolateagaz; 19:00etan, Tor magoaren

Hator magiara  ikuskizuna  Herriko

Tabernan.

AREATZA

19:00etan, Euskerea sustatzeko plan
estrategikoko parte-hartze  saioa
udaletxean. Ostean kopaua egongo da
bertaratutakoentzat.

ARTEA

19:00etan, Arratiako herrietan egindako
mural zatiak batu, danen artean murala

osotuteko; ostean, meriendea. Plazan.

Euskerearen Eguna. Zaztaparrak-ek
antolatuta.
BEDIA
18:00etan, lgone Etxebarriaren
Bedian jai giroan herriginen liburuaren
aurkezpena liburutegian; 19:00etan,

gilda eta ardao dastaketea trikitilariakaz
girotuta, plazan. Euskerearen Eguna.

DIMA

17:00etan,
aurkezpena; ostean herritik kalejirea
ibilbidean
herriko alkarteek ekintza desbardinak
dabez;  18:00etan,
txikian Euskerearen Eguneko ekitaldia

plazan  alkartu  eta

frontoi  txikiraino zehar

egingo frontoi

eta Euskaraldiko Hamaikakoaren
aurkezpena. Ostean, txokolatea.
IGORRE

17:30ean, Euskerearen Inbiu

gala.

BIZKAIKO
NAIAK

egunean grabautako bideoa, musikea,
bertsoak eta jantzak Lasarte Aretoan.
Ostean, kopaua Kultur Etxeko hallean.

LEMOA
18:00etan,
ekitaldia: Egunean Behin lehiaketako sari

Euskerearen  Eguneko
banaketea, euskera ikasleei omenaldia,
muralaren bideo aurkezpena, Asier
Kidam magoa eta txokolatea Kotxepin
Kultur Etxean.
ZEANURI
19:00etan,

bakarrizketak Txizatoki bat eszenalekuan

Tartean Teatroaren

eta Hamalau. Patxo Telleria eta Mikel
Martinez. Kultur Etxean. Euskerearen

Eguna.

ABENDUAK 4
AREATZA

18:30ean, aurrekontuetarako

auzokoakaz batzarra udaletxeko pleno
aretoan. Udalak antolatuta.

ZEANURI

18:00etan, Indarkeria gineko-obstetrikoa
ezagutu  eta identifikatu  berbaldia
udaletxeko Pleno Aretoan.

19:00etan, Altzustako auzokoakaz
bilera  aurrekontuetarako  txokoan.
Udalak antolatuta.
ABENDUAK 5
ZEANURI

18:00etan, Eleizondoko auzokoakaz
bilerea  aurrekontuetarako txokoan;
19:30ean, Asterrikoakaz. Udalak
antolatuta.
ABENDUAK 6

IGORRE

19:30ean, zinea, Joker: Folie & Deux.

ABenDuAK 7

ARRATIA
Autobusa Durangoko azokako
kontzertuetatik ~ etxera  bueltetako.

Musika tresna tradizionalak eta
mito bilakatu diran musikariak
erakusketa baten

Igorreko Kultur Etxeko erakusketa gelak Bizkaiko musikari tradizionalak
izeneko erakusketea hartuko dau abenduaren 14tik urtaileko 7ra arte.

Bizkaiko musika tradizionalaren historia markau daben mitoak
omentzen ditu erakusketa honek -Fasio Arandia, Leon Bilbao, Silves-
tre Elezkano "Txilibrin", Juan Aiesta, Mariano Barrenetxea, Maurizia
Aldeiturriaga, Romualda Zuloaga, Felisa Arribalzaga, Patxi Bilbao, Juan
Bilbao, Rufino Arrola, Balbino Ojanguren, Boni Fernandez, Alejandro
Aldekoa eta José Luis Etxebarria- eta herri musikearen funtsezko
bost instrumentu ditu ardatz: txistua, soinu-txikia edo trikitixea, pan-
deroa, albokea eta dultzaina. Euskal musika tradizionalaren bihotze-
ra egindako bidaia da erakusketea, musikari garrantzitsuenen nondik
norakoen barri emon eta Bizkaiko musika tradizionalean izan daben

eragina erakusten dauana.

03:00etan eta 05:00etan, Lemoako tren
geltokitik Dima eta Zeanurira arte.

IGORRE
Ziklo-kroseko  Txiki Kopa. 14:30ean,
zirkuitua berrikustea; 14:45ean,

Benjamin mailako lasterketea, neskak
eta mutilak; 15:05ean, Alebin mailako
lasterketea, neska eta mutilak; 15:30ean,
Infantil mailako lasterketea, neskak eta

mutilak.

ZEANURI

12:30ean, Plazako herritarrakaz bilerea
aurrekontuetarako  Kultur  Etxean.
Udalak antolatuta.
ABENDUAK 8

IGORRE

lgorreko Ziklo-krosa. 09:00etan,
Master kategorietako gizonen
lasterketak;  10:00etan, Kadeteak,
andrak eta gizonak eta Master
andrazkoak; 10:45ean, Master eta

Kadete kategorietako sari banaketea;
11:00etan, Junior andrak eta gizonak;
12:00etan, Elite eta Sub23 andrak;
13:15ean, Elite eta Sub23 gizonak;
14:30ean, sari banaketea Junior eta
Elite kategoriakoak.

17:00etan, zinea, Guardianes en la
Opera; 19:30ean, La infiltrada.

ABENDUAK 9

BEDIA

16:30etik 19:30era, hilaren 18ra arte,
urtailaren 25etik 27ra egingo dan eski
urtekerarako izen-emotea liburutegian.

Asenpbuak 10
ARTEA

17:30etik  19:00etara, Mikel
Jubiladu eta Pentsionisten Elkarteak

Deuna
antolatuta, Domotika tailerra Kultur
Etxean.

BEDIA

16:30etik 19:30era, hilaren 19ra arte,
Gabonetako Txartel Lehiaketan parte
hartu daben marrazkien erakusketea

liburutegian.

IGORRE

Enplegu  jardunaldia. 10:00etan,
jardunaldiaren irekierea, Beharbideren
aurkezpena; 10:30ean, enpresen
zirkuitua; 13:30ean, ekitaldiaren
amaierea, kalidadezko eta tokiko
enplegu baterako ondorioak;

15:00etan, enpresei eta lan-eskaintzen
buruzko informazinoa eta hautagaitza
aurkezteko laguntzea. Lasarte Aretoan.

Asenpuak 11

BEDIA

19:00etan, Erregeen Kabalgatan parte
hartzeako batzarra udaletxean.
LEMOA

18:30ean, Ainhoa
umeentzako ipuin kontaketea Olentzero,

Etxebarriaren

Mari Domingi eta euskal ipuinak Kotxepin
Kultur Etxean.

ABENDUAK 12
ARTEA

17:30etik  19:00etara, Mikel
Jubiladu eta Pentsionisten Elkarteak

Deuna

antolatuta, Domotika tailerra Kultur
Etxean.

IGORRE

20:00etan, Mifian antzezlana Lasarte
Aretoan.

ABenpbuak 13

DIMA

16:30etik  17:30era,  Txumuluxueta

Klubak 2016tik
2019ra jaiotako umeentzako eskupelota

Pelota antolatuta,

saioa plazako frontoian.

IGORRE

16:00etatik  20:00etara, Elkartasun
Begiradak alkarteak antolatuta,
V. Azoka Solidarioa Lehendakari

Agirre kalean, markesinaren atzeko
arkupeetan.
18:00etan, Berbalagunek antolatuta,
Tuppersex tailerra Kifiu Gaztetxean.
19:00etan,
omenezko esku pelota partiduak. 1.

Olga Ortuzarren
partidua: Lau eta Erdikoa, Izkander
Torralba vs Befiat Zearra; 2. partidua:
Mikel
Cimadevilla. Frontoi barruan, pintxo-

Bengoetxea-Agirre  vs Gofii-

potea, txosnea eta musikea egongo
dira.

ESKU PELOTA

PAR LIDUAK
OLGA, { KTUZARRS
OMEMA I A

Axular Herriko Tabernak eta Ernaik
antolatuta, Elkartasun jaia. 20:00etan,
Amaiur eta Haritz bikotearen kontzertu
akustikoa; 22:00etan, Mangualen binilo
pintxadea eta 21:00etatik 23:00etara,
afariak: hanburgesak. Axular Herriko
Tabernan.
LEMOA
19:30ean,
Gorbeian Gontzal

Kontuak  eta  kantuak
Mendibil eta
Garcia Uriberen Gorbeiako abesti eta

Ifaki

kondariren kantaldia Kotxepin Kultur
Etxean.
ZEANURI
21:30ean,
tabernan. Bertsolariak: Unai lturriaga

bertso-afaria  Jubiladuen

eta Andoni Egafia.

Asenbuak 14
AREATZA

10:30etik 14:30era,
elikagaien produktuak eta artisautza

nekazaritzako

azokea plazan (eguraldi txarra egin
ezkero eskolako aterpean egingo da
azokea).

21:00etan, Valdes
bakarlariaren kontzertua The Quiet

Javier

Corner tabernan.

IGORRE

19:30ean, Luis Iruarrizaga Abesbatzaren
kontzertua Lasarte Aretoan.

ABenDuUAK 15

DIMA

12:30ean, lratxe Etxebarriaren 7.300
miligramo  eszitalopram  liburuaren
aurkezpena Antzasti Euskaldunon Etxea
Museoan.

IGORRE

17:00etan,  zinea, Robot  salvgje;
19:30ean, Marco.

ZEBERIO

Austarri Mendi Taldeak antolatuta,

Deba-Mutriku-Ondarroa ibilaldia.

IRAGARKI LABURRAK

DANERIK

GARAJE PARTZELEA
ALOKAIRUAN

Garaje partzela bat alokatzen da Igorren,
anbulategi atzeko parkean. Interesatuak
629 307 400 telefonora deitu.

YOGA ETA COACHING

Gorputza indartu eta flexibilizau, zure
amesetako etorkizuna sortu, zure barne
bakea topau eta bizitza orekatu. Online
klaseak. Kontaktua: 672 873 452 (Nerea).
BASERRIA SALTZEAN DA

Zeberion 750 mzko baserrietxea salduten
da inguruan landa zabalagaz. Interesdunek
deitu 609 457 016 telefonora.

LONJEA SALDU EDO ALOKATZEN
DA

Lonjea saldu edo alokatzen dot Igorreko
Lehendakari Agirre 9 zenbakian.
Interesdunek 674 607 474 telefonora deitu.
LOGELA BILA

Lan eta ikasi modalidadean dabilen ikasle
bat logela bila dabil Igorre edo inguruetan.
Gitxienez urte birako beharko leuke logela.
Interesdunek deitu 613 075 822 telefonora.

LANA
FRANTSESEKO KLASEAK ONLINE
Adin eta maila guztiak. Bakarka zein

taldeka. Frantses filologian graduatua.

Interesdunek deitu: 610 374 854 (Nerea).
ALEMAN ESKOLAK EMOTEN DIRA
Esperientzia luzeko alemaniarrak adin eta maila
guztietako eskolak emoten ditu, online eta
aurrez aurre. Interesdunek deitu: 610 863 369.
UMEAK JAGOTEN DODAZ
Esperientziadun andra euskalduna,

umeak zaintzeako prest dago. Interesauta
egotekotan, deitu 686 341 677 telefonora.
KLASEAK EMOTEN DODAZ

Lehen Hezkuntzako gradua PT aitamenagaz
ikasi dot. Lehen Hezkuntzako ikasleei edozein
arlotan klase partikularrak emoten deutsedaz.
Interesdunek deitu edo idatzi 693 064 726

telefonora.

IRAKASLE BILA
Batxilergoko lehenengo mailako ikasle bateri
matematika emongo deutsan irakaslea

topetan nabil. Interesdunek deitu edo bialdu

mezua 658 727 613 telefonora.

Zeozer saldu, erosi, alokatu,
trukea egin, behar edo
behargin bila bazagoz, bidali

asko jota 25 berbako mezu bat
begitu@begitu.eus helbidera.
Mezuak doban dira.

xe Etxebarriak
zitako 7.300

liburua.

IRigo Aranbarri (Lekeitio)
Mari Eli Olabarri (Areatza)

T
miligrsean
T rEL s

Begitu-lagunen txokoa

Zenbaki honetako saridunak:

igramo eszitalopram

begitu

Igogi@ko Kultur Etxeak
e ko bina sarrera
ntzezlanerako.

Zerturen
argitalpenak
jasoko dozuz,

Errota Fundazinoa (Arratia) zozketetan

Joko Alai alkartea (Zeanuri)
sartuko zara.

